
ESALDIAREN INFORMAZIO EGITURAREN ISLA PROSODIAN - Bittor Hidalgo - 2006 

-  - 97

ESALDIAREN INFORMAZIO-EGITURAREN ISLA, PROSODIAN  
ZALDIBAR, ERDI-MENDEBALEKO AHOZKO TESTU BATEAN 

Bittor Hidalgo 

Laburpena 

Artikuluan, munduko hizkuntzetan ohikoa ez den azterketa-eredu bat garatzen da ahozko esaldi 

errealen intonazioa eta horien informazio-egituraren (IE) arteko loturarako. Erakutsitako testua hala 

ez da laborategikoa. Batez ere, ez da aurrez idatziriko testu baten irakurketa ozena -ohiko intonazio-

ikerketen oinarri ahul-, eta esaldiak ez dira isolatu ikertzen, testuinguru barik -esaldien IEaren 

ikerketan ohiko den legez, sinestezina bada ere-. Pixkanaka zabaltzen doan intonazioaren ikuspuntu 

berri batetik hurbil, ikerketan azpimarratu da batez ere hiztunak esaldietan eragindako segmentazio 

prosodikoa intonazio-unitate (IU) laburretan, eta, oro har, ezaugarri garbi eta ongi neurgarrietakoak, IU 

bakoitzaren barne-egitura intonatiboan baino areago. Eta bereziki iragartzen da IUon lotura zuzena 

esaldiaren IEaren oinarrizko unitateekin. Azalpena euskararen mendebaldeko testu baten oinarritua 

bada ere, emaitzak eta batez ere ikuspegia, uste dugu, hedagarri direla munduko hizkuntzetara 

(ikuspegi teorikoago batean Hidalgo 2006an ere erakutsi nahi den legean). 

Gako-hitzak 

Esaldia, intonazioa, informazio-egitura, segmentazioa, intonazio-unitatea, informazio-unitatea. 

 

0. Sarrera1 

Azken urteotan garatzen gatozen hipotesiaren arabera (Hidalgo 2000a,b,c; 2006), esaldiak, bere 

testuinguruan beti, ideia-proposizio minimo osoa, sintaktikoki autonomoa erakusteaz gain, ezinbestean 

transmititzen dio mezu-hartzaileari (MH), entzule edo irakurle, esaldiaren informazio-egitura bat ere 

(IE) eta ezinbestean bideratzen MHaren arreta-modu desberdinean esaldi atal batzuen edo besteen 

gainean. Mezu-emaileok (ME) oraindik ez gara gauza, ez ahoz, ez idatziz, gure esaldiak denborarik 

gabe instantaneoki MHari transmititzeko, eta horrek derrigor jasotzen ditu esaldi guztiak 

sekuentziatuak, denboran kadentziatuak. Lantzen ari garen hipotesia hau da: MEak segmentu fonetiko, 

silabiko, morfemiko, lexiko eta sintaktikoak transmititu eta MHak ongi bereizten dituen moduan, aldi 

berean, ahoz edo idatziz emaniko esaldiaren IEari buruzko datuak ere jaso, bereizi eta prozesatzen 

dituela kate linguistikoan. Eta hori egiten duela, batez ere, esaldi barreneko informazio-unitateak 

bereiziz (IU), ahozkoan beti bat datozkeenak mezu-emaileak esaldi transmisioan eragindako oinarrizko 

intonazio-unitateekin (IU), zeinak bereizteko MHok dirudienez ikaragarri gaitasun handia dugun beti. 

 

                                                 
1 Artikuluan zehar erabilitako laburduren esanahia: IE: informazio-egitura; IU: intonazio(/informazio)-unitatea; ME: mezu-
emailea (idazle edo hiztun); MH: mezu-hartzailea (entzule edo irakurle); PM: predikazio-marko partzial (≈mintzagai); PG: 
predikazio-gune (≈galdegai?); PMG: predikazio-marko global; f0: oinarrizko maiztasuna -intonazioa- hertzetan (Hz). 

0.1. Intonazio Unitate, IUen ezaugarriez 

Hipotesi horren arabera, oinarrian Cruttenden-i jarraituz (1997), baina azken urteetako ikerketa lan 

ugariren ondotik (ik. Hidalgo 2006) oinarrizko IUaren ezaugarri lirateke2: 

• Nagusia: azentu / silaba toniko bakarraren inguruan antolatzea IU barreneko osagai guztiak, eta 

hitzen beste azentu posibleak desazentuatu unitate barruan. Hala, bi azentuk beti adieraziko dituzte bi 

IU desberdin; eta dirudienez MHa gai da, beti (?), erreskadako bi azentuok bereizteko, eta beraz, 

jasotako informazioa IU desberdinetan kokatzeko. Hau dateke IUaren derrigorrezko ezaugarri 

bakarra3. 

• Baina maiz, MEak ezaugarri gehiagoz ere bereizi ohi du IUa. Maizenik, IUen azken silabaren 

luzatzea, IU arteko muga-adierazle, IU barruan soilik enfatizazioetan aurkituko dugun modu batean. 

• Eta oso maiz, IUen arteko muga nabarmen markatuko da pausa bidez ere: isilak, silaba arrunten 

luzerakoak -50/100 ms- edo zabalagoak; edo beteak -ẽ, m, um, … edo antzeko soinuen bidez-, MEak 

hori zeinahi arrazoiz eraginda ere (zalantza, zuzenketa, pentsatzeko, …). Eta pausa nahitaezko ez bada 

ere IU arteko muga adierazteko, alderantziz, pausa batek beti adieraziko du IU arteko muga. 

• Intonazioak ere -oinarrizko maiztasun, f0- mugimendu bereziak erakutsi ditzake IUen amaierarantz. 

IUaren azentua silaba batean markatuko da beti eta horrek jasoko du IUaren gailur prosodikoa. Egoera 

neutro batean (esaldi hasiera, isilune baten ondorea, …), f0a IUaren hasierako fonematik igoko da 

gailurreko silabaren bokaleraino (�) eta horretatik berriro jaitsiko (�) (egoera neutro batean: esaldi-

amaiera, isilune aurretik, …) IU amaiera aldera modu batera edo bestera. Beherakadak IU amaiera 

adieraziko du, ondoko IUaren silaba azentuduneranzko igoeraren aurretik. Maiz ordea (esaldi barruan, 

…), aurki genezake IU amaieran ere f0 altu(ago)a, dela gailurretiko jaitsiera baten ondoren (��), 

zuzenean silaba azentudunetik gorantz (�) edo goi-tonua mantenduz (�). IU amaierako goi-tonuak 

iragarri ohi du MEaren asmoa mintzoa ez eteteko eta predikazioarekin jarraitzeko, nahiz predikazio 

                                                 
2 IUa bezalako unitate prosodiko bat ezaugarri prosodikoen bidez definitu eta bereizi behar da, eta ez ezaugarri sintaktikoen 
bidez, azken urteotan, zoritxarrez, maizegi egin nahi izan den bezala, nahiz eta bien arteko nolabaiteko parekotasunak 
gertatu beti. 
3 Beste kontu bat da gero ba ote dugun gaur egun nahikoa jakinduriarik garbi finkatu ahal izateko azentua zer den eta 
jakiteko MEak nola adierazten duen hori kate fonikoan, are ingelesa bezalako hizkuntzarik aztertuenetan ere. Ze, badirudi, 
MEak azentua beti lotzen duela f0, oinarrizko maiztasunaren gailur batekin (gure aho-korden dardara maiztasuna hertzetan 
neurtua -Hz-). Baina maiz aurki genezake IUaren barne f0 gailur altuagorik silaba tonikoarena baino -amaieran bereziki-. 
f0a ezin da izan, beraz, azentuaren marka bakarra. Maiz aipatu ohi da azentu-marka posible gisa ahots-intentsitate gailurra 
(dezibeletan neurtua -dB-), baina ez da batere argia bien arteko zerikusia inongo hizkuntzatan, eta ezta ere euskaraz ondoko 
grafiko guztietan sumatu litekeen legez (baina ikus Kochanski (eta beste) 2005). Eta maiz aipatzen da ere silaba 
azentudunaren balizko iraupen luzeagoa azentu-marka posible bezala. Ez dirudi ordea, batetik, silaba azentudun guztiak 
luzeago eman ohi direnik berez, eta ezta, bestetik, silaba luzatu guztiak azentudun direnik ere, halakoak oso maiz gertatzen 
direnez, esaterako, IU amaieran. Horregatik, zenbaitetan zalantzak ere sortzen dira balizko azentu batek ez duelako 
korrelazio argiegirik erakusten ‘dagokion’ edo ‘sentitzen den’ silaban, (egun) neurtu ohi ditugun intonazio-intentsitate-
luzera parametroekin. Jakinik gainera hizkuntza bakoitzak, are hizkuntza bakoitzaren aldaerak, leku eta modu propioan 
gauza litzakeela azentu horiek, euskaraz oro har desberdin izan litezkeen eran ipar-mendebaldeko sistema, erdialdekoa eta 
ekialdekoa -edo tarteko guztiak ere-; eta aldi berean handia izan litekeela hiztunen bariazio inter- eta intra-pertsonala 
hizkuntza guztietan ere, testuinguruaren, umorearen, hiztunaren asmo adierazkorren … baitan (ik. Hidalgo 2006; Shattuck 
& Turk 1996; Schafer (et al.) 2000, 2005; Warren (et al.) 2000; Schafer 2003; Speer (et al) 2003; Grabe 2004; Grabe (et al.) 
2005; Fletcher (et al.) 2005. 

hori egin ahal izan, eta bereizketa garrantzizkoa da, bai esaldi beraren barruan ondoko IUetan, bai 

ondoko esaldi guztiz independente batean, edo batzuetan4. 

• Azkenik, etenaren adierazgarri, IU artean ez dira gertatuko IUen barne ohikoak diratekeen sandhiak. 

 

0.2. Intonazio/Informazio Unitateen (IU) balio predikatiboez 

IU banaketa ziurtatuta, MHak jasoko duen informazioa izanen da, batetik, zein esaldi zati doan 

zeinekin IU barruan, eta beraz, horietan zein doan gailurtuta, eta zein prosodikoki eta predikatiboki 

mendean hartuta; eta bestetik, zein esaldi zati ez doa(ze)n zeinekin, baizik IU berri(et)an, eta beraz, 

beste IUen maila berean, IU barruko mendekotasun prosodiko-predikatiboetatik at. Hipotesia da MHak 

IU bakoitza prozesatzean denboraren katean balio predikatibo jakin batez sentitzen duela bakoitza, 

jasotako ordenan, eta balio hauek bi eratakoak direla funtsean: edo Predikazio Marko huts (PM), 

baldin eta, bere testu-aurre zehatzaren ondoren, esaldia ezin baliteke bertan bukatu (ideia osoa ez 

litzatekeelako, edo testu-aurreak gehiago eskatzen duelako) hiztuna artean beste zerbaiten zain utziz 

esaldi berean; edo Predikazio Gune (PG), baldin eta, testu-aurre zehatzaren ondoren eta jasotako 

ordenan esaldia bertan buka baliteke (nahiz artean bukatu ez eta IU eta PG berriak jaso esaldi berean). 

PMen artean, nolanahi, oinarrian bereiziko ditugu Predikazio Marko Globalak (PMG), PM haiek, 

adierazten digutenarekin esaldia bertan amaitu ezinda ere, esaldian ondoren etorriko den guztiaren 

unibertso predikatibo orokorra eskaintzen digutenak (esaldiko aditz nagusia edo honen oihartzunik), 

ondorenerako soilik predikazio horren osagarri, ñabarduren zain uzten gaituztenak. PM soilek, aldiz, 

unibertso predikatibo orokorrik gabe, predikazioaren osagarri, ñabardura soilak eskainiko dizkigute. 

Adibidez, esaldien IEk lagunduko digu bereizten, [i TZIar etorri da]PG bezalako IU bakarreko esaldi 

-PG oso-, eta [i TZIar] PM [eTOrri da] PG bezalako bi IUkoaren artean. Lehenak, azentu bakarraz lehen 

osagaian, eroango gaitu esaldia interpretatzera Nor etorri da? galderaren erantzun(-edo). Bigarrenak 

aldiz, lehen osagaia mintzagai gisa interpretatzera (PM), eta soilik bigarrena PG gisa, Itziarrek zer egin 

du? galderaren erantzun(-edo). Baina esaldien IEk era berean lagunduko digu bereizten [eTOrri da 

itziar] PG IU/PG bakarreko esaldi, eta [eTOrri da] PMG [i TZIar] PG bi IUkoaren artean. Lehenak, azentu 

bakarraz lehen osagaian, Zer egin du Itziarrek? galderaren erantzun(-edo) interpretaraziko digu 

esaldia. Aldiz, bigarrenean, lehen osagaia mintzagai gisa interpretatzera (kasuan PMG, esaldiko aditz 

nagusia duenez), eta soilik bigarrena PG bezala, Nor etorri da? galderaren erantzun(-edo). IEren 

interpretazioan, beraz, ezinbesteko garrantzia dute ordenak, testu-aurreak, eta oso bereziki, esaldiaren 

segmentazioak IUtan. Eta ez bakarrik esaldi adizdunetan. Baita aditz gabeetan ere. Ez baitute IE bera 

transmitituko segidako lau erantzunek Nor etorri da gaur? galdera beraren erantzun, nahiz laurek 

informazio logiko proposizional bera eman: 1. [i TZIar goizean]PG; 2. [goiZEan]PM [i TZIar] PG; 3. 

                                                 
4 Guztien adibideak jasotzen dira behin eta berriro ondoko testuaren azterketan. 

[i TZIar] PG [goiZEan]PG; edo 4. [goiZEan itziar]PG.5 

0.3. Jabetzen al da MHa halako Intonazio Unitateez eta haien gutiziez? 

Baietz ematen du. MHa MEak ekoitzitako guztiaz jabetzen dela. Hala erakusten dute azken 

urteetako azterketek prosodiaren interpretazioaz, egitura sintaktiko-informatibo desberdinek eraginiko 

prosodia desberdinez… (ik. Hidalgo 2006). MHa oso Hz gutxiko aldeez -8/10- jabetzen bide da 

segidako atalen artean eta oso ms gutxikoez -18/20-, hizketa errealean ere. Eta MHa ezin hobeto 

jabetzen bide da IUen arteko etenez, nahiz ezaugarri prosodikoak sendoegiak izan ez (Warren et al 

2000; Schafer et al 2000 2005; Speer et al 2003). Kontua da ez dirudiela MHarentzat IEren 

interpretazioan garrantzia berezia duenik eten prosodikoa gehiago ala gutxiago markatzeak, baizik eta 

markatzeak6. Eta hor dagoke anbiguetate nagusia, etena markatua dagoen ala ez. Behin muga 

adierazita, MHak IUen ordena hartzen bide du kontuan esaldi prozesatzean, eta ez IUen arteko 

erkaketa prosodikoa. Horregatik ez bide du garrantzi berezirik IUen arteko f0 altura desberdintasunak. 

Bereziki ezin esan da inolaz ere IU fokalizatuak, PGak, berez f0 altura handiagoa dukeenik fokalizatu 

gabeko PMak baino7. 

0.4. Intonazio Unitateen (IU) ohiko luzeraz 

Zein luzeratakoak izan ohi dira IUak? Ez da halako ikerketa gehiegi egin hizkuntzetan barrena eta 

egin direnen neurbideak ez dira beti pareko izan. Ziur dirudi bat-bateko hizketako IUa, MEak mezua 

ere planifikatu behar duenean, laburragoa dela, irakurria baino. Haur eta hizketa apaletakoa ere, 

helduena eta hizketa trebe, prestatu eta jantzikoa baino. IU minimoak silaba bat izanen du8. Eta ez da 

inolaz ere arrunta, irakurketan ere, 10ez gorakoa, inoiz 15era iritsi baliteke ere9. Ingelesez arrunta bide 

da 5ekoa. Frantsesean laburrago esan ohi da. Gamindek (2004; agert.) Bizkaiko euskaran 4,51 eta 6,75 

silaba bitarteko etenen arteko talde prosodikoak (≈ baina >/≠ IU) aurkitu ditu batez beste. Antzekoa da 

ere gure esperientzia (Hidalgo 2000a,b,c)10. Uste orokorra da hizkuntza guztietan ditugula oso IU 

laburrak, maiz uste baino laburragoak, segundo baten azpikoak, 2ren pekoak luzeenak ere. Eta 

argigarri da IUen luzera mugatua bat etortzea, dirudienez, gizakiak planifikazio fonologikorako duen 

ahalmen eskas eta lan memoriaren mugekin (Hidalgo 2006), baina ez arnasaren giza muga 

fisiologikoekin11. 

0.5. Artikuluaz 

                                                 
5 Noski, halako galdera baten ondoren, beste mila erantzun mota ere jaso litezke: Ez dakit. / Galdetu beharko dugu. / Atzo 
ez zen inor etorri. …, [i TZIar] PG erantzun soil zuzenaz gainera. Baina ez testuinguru horretan [goiZEan]PG soila PG gisa. 
6 Baina badira laborategi-ikerketak muga-marken intentsitatea lotzen dutenak esaldien desanbiguatze-moduekin. 
7 Esaterako, hala postulatu ohi da VO hizkuntzetan fokalizatu(ago)-nuklear azken IUa, maiz prosodikoki ahulago dena. 
8 Gamindek (agert.) silaba bateko % 9,05 (etenen arteko) talde prosodiko (≈IU) aurkitzen ditu Bizkaian barreneko 
azterketan. 
9 Gamindek (agert.) 1/10 silaba arteko % 81 eta % 97ko (eten arteko) talde prosodikoen (≈IU) portzentajeak aurkitzen ditu. 
10 Aztertuko dugun testuan, oro har, hizketa apalekoa, oso IU laburrekoa, 332 silaba ditugu 108 IUtan bereziak: batez beste 
3,07 silaba IUko. 108 IUetatik 54 dira PM, 10 PMG eta 44 PG. PM/PG+PMG ratioa: 1 (horren esanahiaz, Hidalgo 2000b). 
11 Helduok 14 bat aldiz hartzen dugu arnasa minutuko, 4,3 segundoko tartez arnasa artean, 30 bat silaba ahoskatzeko lain 
(inoiz egiten ez dena IU bakarrean etenik gabe). 15 segundoz eutsiz gero arnasari, 100 silaba ahoska genezake kolpe 
batean. 



ESALDIAREN INFORMAZIO EGITURAREN ISLA PROSODIAN - Bittor Hidalgo - 2006 

-  - 101

Artikuluaren helburu da hausnarketa bultzatzea esaldien IEk benetan erakusten duen islaz hizkuntza 

errealaren prosodian12. Hau da, esaldien segmentazio prosodikoan IUtan eta IU bakoitzaren eta guztien 

intonazioaren konplexutasunetan. Batetik, 0.1.en aipatu hipotesiak testatu nahi genituzke hiztunaren 

IUen arteko muga markatze moduen gainean, eta aztertu, entzukeran sumatu litezkeen azentu eta IUen 

arteko mugak nola gauzatzen dituen hiztunak (egun ditugun neurgailuekin). Horregatik ezinbesteko da 

azterketarekin batera testua entzutea. Bestetik, IU horien itxura lotzen saiatzea, hiztunak aurkeztu 

dituen ordenan, balio predikatibo jakin batzuekin eta esaldiaren IE jakin batekin, eta euskaraz oso 

bereziki, esaldiaren pisu informatiboa aditzaren aurre justuan emateko aukerarekin (Azkue-Altubek 

preskribitu bezala, nahiz hizkuntza errealean 3 esalditik behin baino geratu ez -Hidalgo 1999-), edo 

aditzaren ondoretik (euskaraz -ia- beti gertatu ohi den bezala hiztun(-on-)ak bategatik edo besteagatik 

aditza esaldi amaiera baino lehen ematen badu, eta praktikan 3 esalditik 2tan -Hidalgo 1999-). 

Emaitzak ezin konplexuagoak izanen dira, eta erakutsiko, prosodia ez dela matematika hutsa, eta IE 

prosodiaren konbinazio estua, esaldi-atalen esanahiarekin, eta hauek esaldian aurkezteko ordenarekin. 

Hemen erakutsitako Zaldibar, erdi-mendebaldeko testua euskara zabal baten erakusgarri izan liteke 

(azentua maiz IUaren 2. silaban duena), nahiz eta agian hausnarketa berezirik merezi, azentu jokabide 

bereziak dituzketen neurrian, Euskal Herriko muturretako ereduek, ipar-mendebalde eta ekialde. 

0.6. Zaldibarko San Lorentzo 

Artikulurako erakusgarri aukeratu dugun testua Zaldibar, Bizkaia, erdi-mendebaldekoa da, I. 

Gamindek argitaratua Zaldibar berbarik berba liburuan (2003, 458-9) San Lorentzo izenburu pean 

(eskuragarri du jatorrizko grabazioa CDan: Narrazioak-San Lorentzo -soinu09/z33 artxiboa-). 1’16’’ko 

mintzoa, andrazko batek santuaren imajinaren istorio bitxia kontatzen duena. Segidan jasotzen dugu 

esalditan banatua eta hauek zenbatuak (jatorrizko liburuan baino transkribapen zehazxeagoaz)13: 

(1) Ba= … beittu! 
(2) Amen= euen oiturie= … 
(3) … San Lorenso(=?) da ortxe gaiñ gaiñtxo baten=. … 
(4) … Gaiñ gaiñien da=. … 
(5) … E= San Martin= badakixu(=?) sein ddan(=?) Saldibarren(=?)? … 
(6) … Bueno alturatxo baten da=. 
(7) Ermitta(=?) txiki txiki bat ta (da) San Lorenso=. 

                                                 
12 ‘Hizkuntza erreal’ diogunean, esan nahi dugu: 1. MEak bat-batean sortzen duena, eta 2. MHari helburu komunikatibo 
batez transmititu behar diona. Beraz, ez irakurria, eta ez ere antzeztua, halako esperimentuetan maizegi egin ohi bezala. 
13 Transkribapen honetan =  zeinuak azken silabaren zalantza gabeko luzapena adierazten du eta (=?)-k zalantzazkoa edo 
luzapen txikia. Puntuek (…) hiztunaren isilunea. Parentesi artean ematen da zalantzazko soinuren bat, eta parentesi arteko 
hizki ez-etzanetan hitz berexiren baten argitzea. Testu baturatua edo: Ba, begi(ra)tu! Hemen zegoen ohitura … San Lorenzo 
da hortxe gain-gaintxo baten. Gain-gainean da. E, San Martin badakizu zein den Zaldibarren? Bueno, alturatxo baten da. 
Ermita txiki-txiki bat da San Lorenzo. Maiatz … abuztuaren hamarrean izaten da San Lorenzo. Eta ekartzen zuten, a, hori 
santuori … Ze egunetan ekartzen zen? Behera ekartzen zen.  Santutxu txiki-txiki-txikia santua. Ekartzen zuten’ parrokiara. 
Eta egiten zioten’ bederatzi hurrena. Eta eroaten zuten’ San Inazio egunean, kirieleison, kirieleison, sar …, San Martinen 
hasita, San Lorenzorainoko kantuan eta errezetan (errezatzen). Letaniak esaten zen, letaniak. Eta gero han meza. Eta urte 
baten, ez ei zuen egin euririk, santu horrek. Bederatzi hurrena ere parrokian eginda, sikatea seguru itzela! Hori esaera da 
Zaldibarren handia. Eta errekatxoa pasatu behar zen. Eta, eta orain ere han da erreka. Eta errekan sartu zuten santu hori. 
Errekan sartu zuten santua. Gero ekin dio’ euria(k). Eta goiko lurrok guztiok, denok behera errekara etorri ei ziren. 

(8) Maietz … agostun(=?) amarrin ixaten da(=?) San Lorenso=. … 
(9) … Da ekarte ben(=?) a= … ori santuoi= … 
(10) … Se egunetan ekarte san=? 
(11) Beera ekarte san=. … 
(12) … Santutxu(=?) txiki txiki txikidxe santue=. … 
(13) … Ekarte ben(=?) parrokidxara=. … 
(14) … Da eitte otzen(=?) be(d)eatzi(=?) urrune=. 
(15) Da erute ben= Sandiasio (San Inasio) egunien= kirieleison= kirieleison= sar … San Martiñen 

asitte= … San Lorentzorañoko(=) kantun da erresetan(=). … 
(16) … Letaiñiak(=?) (e)sate san … letaiñiak. … 
(17) … Da gero(=?) an(=?) mesie=. … 
(18) … Da(=?) urte baten= … es(=?) ei ban eiñ(=?) eurik= … santu(=?) orrek(=?). … 
(19) … Beatzi urrune= erre (ere) parrokidxan(=?) eindda sikutii= se(g)uru itzela(=?)! … 
(20) … Ori= isakerie da Saldibarren(=?) aundidxe=. … 
(21) … Da= errekatxue pasau bi san=. … 
(22) … Da … da oin be an da errekie=. … 
(23) … Da= … errekan sartu eben= … santuoi=. … 
(24) … Errekan sartu eben santue=. … 
(25) … Gero eki otza(=?) euridxe(k)=. … 
(26) … Da= goiko= lurrok= gustidxok= … danok= … beera errekara etorri ei sien=. … 

0.6.1. Esaldien tipologiaz 

• 1a da agindu, 5a galde orokor eta 11 zati-galdera. Beste 23ak adierazpen, zeinetako soilik 18a 

ezezko. 

• 22 baiezko adierazpenetatik 12, 17 eta 19a dira aditzik gabeko esaldi, baina testuinguruan oso. 

• Aldiz, 2a eta 9a, nahiz aditz nagusia agerian izan, ez dira esaldi oso, testuinguru horretan ideia osorik 

adierazten ez dutelako (hiztunak ondoko esaldi independenteetan burutzen ditu ideia horiek). 

• Beste 17 baiezko adierazpen oso adizdunetatik, 5ek du aditza amaieran (4, 6, 11, 21, 26), 3k hasieran 

edo juntagailu ondore justuan (13, 14, 15) eta 9k tartean (3, 7, 8, 16, 20, 22, 23, 24, 25). 

• Azken 19 baiezko adierazpen adizdunak berriz -oso eta ez-osoak- hiru multzotan bana genitzake, 

bakoitzaren pisu informatiboaren banaketa harturik kontuan (ik. konparagarri, Hidalgo 1999): 

• aditz aurrean 5 esaldi: aditzaz amaitzen diren 5ak (4, 6, 11, 21, 26). 

• aditz ondorean 7 esaldi: aditza hasieran duten 13, 14 eta 15 esaldiak, amaigabea den 9a, eta tartean 

dutenen artean 3 eta 25a, nola amaigabekoa den 2a. 

• edota pisu informatiboa aditz aurre eta ondorean banatuta duten 7ak : 7, 8, 16, 20, 22, 23 eta 24. 

Eta aztertu genitzakeen esaldiak multzootan, baina nahiago izan dugu testuaren azterketa berezko 

ordenan aurkeztu, eta irakurleak egin litzake komeni jauziak multzoen barne-konparaketak egiteko. 

Esaldi bakoitzarekin erakutsiko dugu honen errealizazioaren grafikoa14, eta gure ustez entzukerara 

                                                 
14 Irudietan 2 segundoko mintzo-tartea erakusten dugu beti (segundo-hamarrenetan markatua) konparazioa erraz bihurtzeko 
begi-bistara (salbu 8 eta 15.5 irudiak, zeinek tarte luzexeagoa erakusten duten, alde handirik gabe: 2,236 eta 2,069 ms). 
Guztietan erakusten da espektrograma silaben izaera- eta muga-adierazle (0-5.000 Hz bitartekoa, nahiz grafikoetan 
neurriok agertu ez). Intonazioa islatzen duen oinarrizko maiztasuna (f0) marra lodiz erakusten dugu grafikoetan, 200 Hz-
eko alturako leihoetan salbuespenik gabe (irudien ezker aldean adierazi legez) berriro konparazioa erraza egiteko begi-
bistara (gehienean 100 eta 300 Hz bitartean, eta inoiz 50-250 Hz bitarte: 1, 2, 3, 5, 8, 11, 16, 17, 22 irudiak; edo 150-350: 6, 
18.2, 19.2, 20, 21, 23, 24, 25; soilik 18.1/18.2 eta 19.1/19.2 esaldiek erakusten dituzte f0 altura desberdineko leihoak esaldi 

erakusten duen IE egitura IUtan banatua, bakoitzaren luzera silabatan, eta hainbat iruzkin erantsita. 

1. Ba= … beittu! 
1. irudia 

Gizonezko baten hitz amaiera entzuten da (…txa), eta gure andrazkoak kentzen dio txanda ba(da) 

lokailuaz. Hori, grafikoan ongi ikusi litekeen bezala, ikaragarri luzatzen da (≈491 ms), ondoren, jada 

txanda eskuratuta, ≈472 ms-ko pausa isila egiteko, ezin garbiago markatuz lehen IUaren mugak, nahiz 

f0 gailurra eskasa izan (≈9Hz igoera hasieratik gailurrera eta ≈27 Hz-eko jaitsiera amaierara). 

Isilunearen ondoren ematen du hiztunak beittu agindua, azalpenaren hasiera, igoera nabarmenez 

hasieratik lehen silaba gailurrera (≈57 Hz), zertxobait jaitsiz amaieran (≈18 Hz), eta berriro igotzeko 

≈22 Hz (lehen silaba baino ≈4 Hz gorago) aginduaren bigarren eta azken silaban, entzukeran toniko 

bezala ere sentitu litekeena (beiTTU vs BEIttu)15. f0a zerbait jaitsiko da (≈9 Hz) silaba bukaerarako (≈9 

Hz gorago ordea aurreko bei silabaren hondoa baino), nondik pausa eta luzapenik gabe berriro hasiko 

den igotzen ondoko amen adberbioaren gailurrerantz. Esaldiaren IE horrela moduz itxuratuko genuke: 

(1) [�BA�]PM [�BEIttu���]PG    (silaba 1 + 2 silaba) 

Lehen IUa ezinbestean PM baizik ez, bigarrena hitz bakarreko PG, esaldia bertan bukatuta16. Beste 

arazo bat da jakitea prosodiak bereizten ote dituen eta nola elkarren segidako bi IU, bi esaldi 

desberdineko atal bezala edo bakarreko (beittu eta amen adibide). Auzia ez da sinplea (ik. 2.1. atala). 

2. Amen= euen oiturie= … 
2. irudia 

Testuinguruan (eta entzukeran) nabarmen da esaldia amaigabea dela. Hiztunak esaldian bertan 

adierazi nahi lukeela delako ohitura zein den. Baina bere konplexutasunean-edo esaldi berean egin 

ezinik, ondoko 15 esaldietan azalduko du. Hala ere, esaldiaren informazio- eta intonazio-egitura 

nabarmen eratzen du (ondoko 3, 9, 13, 14, 15 edo 25 esaldietan bezalatsu) aditzaren ondoren emateko 

esaldiaren pisu informatiboa, esatera balihoa bezala: Hemen zegoen ohitura’ San Lorentzo ateratzeko 

urtero edo antzeko, esaldiaren azken atala azpimarratzeko asmoz17. Nola gauzatzen du hori?18 

                                                                                                                                                                       
berean: 100-300 eta 150-350). Grafiko bakoitzean erakusten dugu marra finez mintzoaren intentsitatea dezibeletan (beheen 
puntuak beti 50 dBetan, goienak 84 dB inguru -dBen bat gorabehera-, grafikoetan adierazi gabeak). Beheko 2 lerroetan 
ematen dugu testuaren silabakako transkribapen ortografikoa (ez fonetikoa) goian silaben arteko mugak markatuz -nahiz, 
berezko zailtasunez, zenbaitetan orientatiboak izan-, eta behekoan silabon iraupen orientatiboa milisegundotan -ms-. Bi 
silaba fonemadun arruntaren luzera 100 ms ingurukoa dateke. Fonema bakarrak erdia. Eta 3 fonemako silaba, 150 ms 
ingurukoa. Silabak ordea asko luza litezke -eta laburtu ere-. Luzatze berezia garbia denean, IU amaiera markatuz ‘=’ zeinuz 
adierazi dugu eta hain luzatua ez bada, edo luzapena zalantzazkoagoa, parentesi artean ‘(=)’. Iruzkinetan ≈ zeinua erantsi 
diegu luzera eta f0 neurriei, hauek zehatzen hartzen saiatu garen arren, beti gertatu litezkeelako ms edo Hz batzuen alde 
txikiak. 
15 Nahiz igoera egon litekeen automatikoki lotua tt kontsonante ahoskabearen ahoskatzearekin beste gabe, kontsonante 
herskari ahoskabeen ondoren gertatu ohi den moduan (p, k, t, … eta agian batez ere azkenaren ondoren; berez, kontsonante 
ahoskabeek aho korden dardararik eragiten ez dute eta grafikoan hutsuneak aurkitzen; hala nola aurkitu ohi dugun aldiz 
f0aren beherakada b, d, g, … herskari ahostunen ondoren, eta agian batez ere azken honen); edo bestela, IUaren amaierako 
gorakada gisa ere. Zenbait hizkeratan, arruntagoa bide da agindua lehen silaban gailurtzea bigarrenean baino: BEIttu vs 
beiTTU. Kasuan ezin esan fenomenoa Zaldibarko joera den, hiztunarena, edo errealizazio zehatz honetakoa. 
16 Ohartu aginduzko esaldiaren f0a nabarmen dela baxuago ondoko 2 edo 3 adierazpenetakoa baino. 
17 Esaldia, izatez, izan liteke erlatibozkoa ere, hemen zegoen ohitura (zen) … itxurakoa, baina ez dirudi hala entzukeran. 

Entzunera horrela moduz itxuratuko genuke esaldiaren IE 3 IUtan: 

(2) [�aMEN�]PM [�euEN�]PMG [�oiTUrie��]  PMG […]    (2 silaba + 2 sil. + 4 sil.) 

Hiru IUak ezinbestean PM baizik ez, nahiz esaldiko aditz nagusia daramana PMG izan, eta are 

ondokoa ere zuzen osorik integratzen delako aurreko PMGak sortu unibertso predikatibo orokorrean. 

Batere PGrik gabea, horregatik jakinen dugu, hain zuzen, esaldia amaigabea dela, azken IUa ezin 

delako PG izan testuinguru horretan (esaldian batere PGrik ez dagoelako baino gehiago), eta balizko 

PG horren/horien zain uzten gaituelako19. Nola bereizten ditu, ordea, hiztunak hiru IUak? 

Grafikoan ikusten da nola hiztunak beittu! aginduaren ondoren eta tarteko pausarik gabe f0a igotzen 

duen a lehen hitzaren lehen silabara (≈6 Hz) eta honen gailurretik men bigarrenarenera (≈36 Hz). f0a 

ordea ez da hortik jaisten (18. oharreko interpretazioan normalen litzatekeen legez) esaldi hasiera 

osoan, eta bai areago igo (≈23 Hz men-en n-ren gailurretik azken hitzaren ri  silabaren gailurrera), eta 

mantendu amaieraraino. Continuum horretan ordea hiztunak ez du esaldi (hasiera) osoa goi-tonuko IU 

bakarrean ematen. Amen= hitzaren amaiera izugarri luzatzen du (≈310 ms, azken n-ari dagozkiolarik 

≈181 ms). Eta luzerak eta amaierako gorakadak markatuko dute IUen arteko muga argia (nola 

markatuko duen gero euen aditzaren bigarren silabarako igoerak ere -beste ≈15 Hz-). 

Hurrengo muga ordea (euen eta oiturie-ren artekoa) ez da hain argia, nahiz entzukerara hala sentitu. 

f0a euen aditzaren bigarren silabako gailurretik jaisten da (≈14 Hz) oiturie sintagmaren lehen silabara, 

gailurra itxuratuz, baina ez da batere luzapenik, eta azken sintagmako tu silaba tonikoaren gailurrerako 

igoera ere ez da nabarmenegia (≈18 Hz aurreko oi silabako gailurretik)20. Eta goi-tonu hori mantentzen 

da amaierako ri + e silabetan ere (bere koskatxoekin: ≈11Hz ri -n eta ≈8 e-n gailur eta hondoen artean). 

Amaierako goiko tonuaren mantentzeak, ondoko pausa isil ikaragarri luzeaz batera (≈1.387 ms) 

markatuko dute IUaren azken zalantzagabeko muga. Eta amaierako goi-tonuak lagunduko digu 

pentsatzen predikazioak jarraipena izan nahi duela (esaldi berean -kasua litzatekeen bezala hemen-, 

edo hurrengoetan -nola 14 edo 24 esaldietan kasu-, edo 5 galdera orokorrean, hiztuna erantzun zain-

edo geratzen dela adieraziaz). Amaierako goi-tonuak, ordea, ez du berez adierazten IUaren balio 

predikatiboa, PM ala PG, nahiz PMak maiz amaitu goi-tonuaz, berez segida eskatzen dutenez, eta 

PGak behe-tonuz, nolabaiteko predikazio amaiera adierazten dutenez. Goi-tonuan amaituriko IUez 

hiztunak lortzen duena da entzulearen arreta IUaren ondorenera bideratzea. Baina IUaren balio 

predikatiboa ez dute aditzera emango, berau esaldian agertu deneko ordenak eta testuinguruak baino. 

Intentsitatearen misterioez ohargarria da esaldian nola honen bi gailurrak esaldiaren bi muturretan 

ematen diren (≈84 dB lehen silaban -≈73 dBra jaisteko m kontsonantean edo ≈77ra e bokalaren 

gailurrean-, ≈82 dB azken silaban) f0aren gailurrekin batere parekatu gabe. Ez dakigu entzulea 
                                                                                                                                                                       
18 Eta ez, esaterako, [aMEN euen oiturie]PG interpretazioa: hemen eta ez beste nonbait. Edo beste. 
19 Hiztunak eman zitzakeen beste IE batzuk, nola aipatu [�aMEN euen oituerie�] PG, IU bakarrean azpimarratuz amen 
sintagma eta isats prosodiko-predikatiboan aditz-objektuak; edo [�aMEN euen��] PMG [�oiTUrie�] PG bi IUtan, ohitura 
sintagma azpimarratuz (eta ez behingo kontua edo). Baina ematen duena ematen du, eman bezala eta eman testuinguruan. 
20 Ez dakigularik oso ondo igoera hori adierazgarria den edota t kontsonante herskari ahoskabeak berez eragindakoa. 

zenbateraino den gai alde horiek sentitzeko, eta sentituz gero, zer ondorio atera lezakeen horretatik, 

azentuazioaz edo beste, baina harritzekoa litzateke hiztunak halako intentsitate-aldeak erakustea bere 

mintzoan, suposatzen duen jokoarekin, gero alde horiek batere funtziorik gabe desprobetxatzen uzteko. 

2.1. Beittu (/) amen (…) 

Nola bereizten du entzuleak elkarren segidako bi IU esaldi bereko diren ala bi esalditako? Kasuan 

beittu eta amen. Ematen ote du hiztunak klaberik? Euskaraz arrunta litzateke [➚BEIttu amen➚] PG 

itxurako IU agindu bat, amen adberbioa deazentuaturik emana IU bakarrean aditzaren isats prosodiko-

predikatiboan21. Baina baita ere esaldia bi IUtan ematea [➚BEIttu(➚)(➚)(➚)] [➚aMEN(�)(�)(�)]  

edo, bereziki azpimarratu nahiz non begiratu behar den, eta beraz non ez. Eta ez dirudi hain erraza 

denik bereiztea halako segida bat esaldi bakarrekoa den ala bi esalditakoa, ezagutu gabe amen-en 

ondoko IUetan emana. Egia esan, kasu honetan ere, entzukerara (eta amen-en azken n-aren luzera 

laburtuz), [➚beiTTU➚] [➚aMEN➚]  errealizazioa ezin esan dugu segida esaldi berekoa izan ezin denik, 

goranzko amaieraz ere. Soilik n-aren ezohiko luzerak zailtzen du halako interpretazio bat. Eta nola ez, 

entzun eta gero, amen-en ondoko bi IUen esanahiak (euen oiturie). Balirudike prosodiak zinez 

laguntzen digula IUak bereizten bere artean, baina ez beste gabe IU hauen kokagunea ematen esaldi 

batean ala bestean. 

3. … San Lorenso(=?) da ortxe gaiñ gaiñtxo baten=. … 

3. irudia 

Testuinguruan nabarmen da hiztuna saiatzen dela kontatzen San Lorenzoko ermita non dagoen (eta 

ez, adibidez, zer dagoen inguruko gain batean), esaldiko pisu informatiboa aditz ondoko sintagmetan 

emanez22. Entzunera esaldiaren IE hala itxura liteke (5 sil. [4 sil. + sil. 1?] + 2 sil. + sil. 1. + 4 sil.): 

(3) [�san LOrenso(=?]PM) ([�?)da(�]?)]PMG [�ORtxe��]PG [�GAIÑ�]PM [�GAIÑtxo baten�]PG 

Entzukerara (guk) San Lorenso-ren lo silaba sentitzen dugu gailurtua. Eta silaba honetan badugu 

f0aren gorakada (≈33 Hz lehen silaba san-en gailurretik, lo-ren goreneraino), baina f0ak gora jarraitzen 

du hurrengo bi silaba-ez-toniko-etan ere (beste ≈10 Hz ren silabaren gailurrera, non hala ere ez den 

tonikotasunik sentitzen), eta beste igoeratxo bat (≈7 Hz) so silabaren bokalaren gailurrera (≈24 Hzen 

jaitsieraren ondoren bi silaben artean). Azken silaba so-k gainera luzapen berezia du (≈186 ms), agian 

kontsidera litekeena, silabaren amaierako f0aren jaitsierarekin bat (≈25 Hz), IU muga San Lorenso eta 

ondoko da aditzaren artean23, zeinak igoeratxoa duen bere gailurrera (≈14 Hz), berriro jaisten hasteko 

ondoko or silabaren hondoraino (≈27 Hz). Entzunera guk ez dugu muga edo etenik sentitzen subjektua 

eta aditzaren artean, nondik gure zalantza-ikurrak tarte horretan IU muga ezartzeko. Nahiz ezarriko 

                                                 
21 Kasuko testuan nahasgarri ez dena, badakigulako hiztunak de facto bi IUtan banatu duela segida: [beittu] [amen]. 
22 Bete gabe Azkue-Altubek asmaturiko galdegai lege apokrifoa, aditzaren aurre justura bideratu nahian beti esaldiko pisu 
informatiboa. Nabarmentzekoa da ere hortxe adberbio indartuaren erabilera aditzaren ondoretik, eta ez, aditz aurrean. 
23 Nahiz jaitsiera lotu litekeen d kontsonante ahostunaren berezko jaitsiera automatikoarekin. San Lorenso-ren askotariko 
errealizazio-aukera hainbat testuingurutan, ikus hiztun beraren segidako 7 eta 8 esaldiak edo 15aren bukaera ere (15.5). 

balitz, edo entzuleak hala sentituko balu, lehen IUak ezin izango lukeen berarentzat PM balioa baizik. 

Aldiz, da eta or silaben artean IU muga seinale garbiegirik ez dagoen arren (ez pausa, ez silaba 

luzapenik), sentitzen da entzunera IU muga, ortxe adberbio indartuak gailur toniko garbia markatuz 

bigarren silaban (≈55 Hz), jaisteko silaba amaierara (≈35 Hz). San Lorenso-k IU propioa osatu edo ez, 

da aditza duen IUa PMG izanen da eta silaba bukaerako goi-tonuaren mantentzeak interpretazio hori 

lagunduko luke. ortxe-ren gailurra, nolanahi, silaba tonikoa adierazteaz gain, lotu liteke tx 

ahoskabearen berezko igoerarekin, eta are IU amaierako silabaren goi-tonuarekin, nahiz hori nabarmen 

erortzen den silabaren amaierarekin g kontsonante ahostunaren berezko hondo(-kasuan benetako-)ra 

(≈149 Hz). Ez du ematen txe silabaren luzapenaz hitz egin genezakeenik (≈151 ms), ondoko txo 

silabaren antzekoa, baina entzukerara IU guztiz independenteetan sentitzen dira ortxe eta gaiñ 

segmentuak. ortxe IUa zalantza gabe sentituko da PG bezala, eta esaldia bertan buka liteke. 

Pentsa liteke gailurraz’ gaiñ silabaren a bokalaren hasieran (≈106 Hz-eko igoera g kontsonantearen 

zulotik, ≈22 Hz jaisteko diptongoaren hondoan, beste ≈5 Hz igotzeko amaieran). Ez da garbia ordea bi 

gaiñ-en arteko IU etena, entzunera bai sentitzen dena (ez pausa, ez silaba luzapen berezirik, berdintsua 

izaki bi gaiñ-en luzera). Bigarren gaiñ-ek badu berriro gailurtxoa diptongoaren hasieran (≈19 Hz-eko 

igoera). Silabak ordea, aurrekoak ez bezala, gorantz darama f0a ia silaba amaieraraino (beste ≈19 Hz), 

nahiz azkenean beherakada gertatu (≈16 Hz ondoko silabaren zulora, agian ñ kontsonante ahostunaren 

eragin propioz). Bitxiki hala ere, f0aren gorakadak jarraitzen du txo silabako gailurreraino (≈30 Hz; 

agian tx kontsonante ahoskabearen eraginez, baina ez bakarrik, gorakada silaba hasieran ere 

antzematen baita), nahiz entzukeran gaiñ silaba sentitzen den toniko nabarmen eta ez txo. Hortik, 

beherakada bortitza, IU amaierako silaba luzaturaino, isats prosodikoan emanez txo silabaren amaiera, 

bat determinatzailea eta deklinabide hondarkia (≈126 Hz-eko jaitsiera; ≈206 ms), isiluneak jarraitua 

(≈305 ms). Azken IUa da garbien berezitua grafikoan. Eta horren balioa zalantza gabe da PG berria. 

Aurreko gaiñ IUa berriz ezin izan da PM soil baizik, esaldia hor bukatu ezinda eta IUa integratu ezinik 

aurreko unibertso predikatiboan. Intentsitatearen bilakaeraren zergati eta zertarakoa berriz, misterioa. 

4. … Gaiñ gaiñien da=. … 

Testuinguruan denok esperoko genuke hiztunak gaiñ-gaiñien osagarria gailendu nahi izatea eta 

honen ondoko da aditza enklitikoki ematea isats prosodiko-predikatiboan eta hori da egiten duena: 

4. irudia 

Ezin nabarmenagoa da gaiñien osagaiaren gailur intonatiboa 2. silaban (≈105 Hz-eko igoera zuzena 

hasieratik eta ≈111 Hz jaitsiera amaierara). Entzunera ordea pentsatu behar hiztunak hasierako gaiñ 

osagai bera ere nabarmentzen duela, berau ere toniko emanez, amaierako tonu igoeraz eta IU propioan: 

(4) [�GAIÑ�]PM [�GAIñien da�]PG    (silaba 1 + 4 silaba) 

Nola gauzatzen du hori? Hasierako gaiñ azentuatuz (≈50 Hz-eko igoera silaba hasieratik amaierara 

-eta agian intentsitatea altua hasieratik?-). Amaieran ordea, hiztunak goranzko intonazio mantentzen 

du, agian ondoko IU(ar)en garrantzia iragarriz(-edo). Lehen IUa ezin izan liteke PM baizik. Eta 

bigarren IUaren f0ak (eta intentsitateak) gora egiten du lehen silaba-gure-entzunera-tonikotik 

bigarrenaren gailurrera, handik behera egiteko (≈111 Hz), amaierako silaba luzatuz (≈206 ms), eta 

ondoren isilune luzea emanez (≈887 ms). Azken IUa, ongi mugatua, PG izanen da. Eta esaldiak, 

IU/PG tipikoenaren irudi garbiena ematen du, igoera, gailur eta jaitsierarekin, nahiz guk bi IU bereizi, 

eta zalantza izan 2.aren gailur tonikoa bat ote datorren intonazio-gailurrarekin, edo dirudienez, silaba 

bat atzeratua. 

5. … E= San Martin= badakixu(=?) sein ddan(=?) Saldibarren(=?)? … 

5.1. irudia 

5.2. irudia 

Galdera orokorra da, bai/ez erantzuna eskatuz, eta halakoak euskaraz ere goi-tonuz amaitu bide dira, 

2. grafikoaren amaierako IUan ikusi litekeen itxuran. Aurretik ordea beste lau IU ematen dira, nahiko 

berezituak lau f0 gailurrez. Eta hala itxura liteke esaldiaren IE (sil. 1 + 3 sil. + 4 sil. + 2 sil. + 4 sil): 

(5) [�E���]PM [�sanMARtin��]PM [�baDAkixu��]PMG(PG?) [�SEIN ddan�]PG [�salDIbarren�]PG 

Lehen e= pausa betea (5.1. irudian), ≈840 ms-ko pausa isilaren ondoren ematen da ≈1.023 ms-ko 

luzeraz, ≈51 Hz jaitsieraz hasieran, ≈72 Hz-eko igoeraz gailurrera, eta handik f0aren nolabaiteko 

mantentzez (nahiz ≈20 Hz-eko jaitsiera gertatu IUa luzatzen den ia segundo osoan, azken hondoratze -

≈23 Hz- eta berreskuratzearen aurretik -≈60 Hz-), isilunerik gabe eta hainbat koskarekin igotzen 

hasteko bigarren IUaren gailurrerantz (≈43 Hz) mar silaba tonikoan, nahiz f0ak oso nabarmen segitzen 

duen igoera hirugarren eta azken tin silabaren gailurrerantz (beste ≈24 Hz), berriro zer edo zer jaisteko 

amaierara (≈22 Hz, eta beste ≈8 ondoko silabaren hondoraino)24. Testuinguruan lehen bi IUak ezin 

izan dira PM baizik, eta hori adierazten lagundu lezake IUaren amaierako silabaren goi-tonuak. 

Ondoko IUa badakixu aditzak osatuko du soilik eta honetan ere bigarren silaba da tonikoa eta 

gailurtua (≈28 Hz-eko igoera), nahiz, jaitsieratxo baten ondoren ki silabaren inguruan f0a berriro igoko 

den azken silaba xu-ren inguruan (bigarren silaba baino ≈19 Hz gorago), galdera orokorraren tonua 

emateko. Testuinguruan esaldiko aditz nagusia daraman IUak PMG balio izanen du, baina esaldia 

soilik horraino entzunez gero, pentsa liteke hiztunak hortxe bertan bukatu lezakeela galdera (San 

Martin, badakizu? itxuran, nahiz gero hala bukatu ez), eta horretatik guk PG balioa ere aipatu izana 

parentesi artean. Zalantza egin liteke hiztunak batere luzatzen ote duen -ez gehiegi- azken silaba (≈135 

ms). 

Hurrengo IUak (sein ddan), IU tipikoaren itxura du. Hasierako behe-puntu batetik ≈52 Hz-eko 

igoera erakutsiz galdegilearen gailur tonikora, handik beherakada zuzena hasteko (≈67 Hz) IU 

amaierako mendeko aditz enklitikoraino isats prosodiko-predikatiboan). Esaldia berez, eta entzukerara 

ere, ongi amaitu liteke bertan, eta beraz IUak PG balioa izanen du entzulerentzako. Hemen ere zalantza 
                                                 
24 San Martiñ(en) ematen da 15.4. grafikoan ere konparagarri. 

egin liteke hiztunak batere luzatzen duen IUko azken ddan silaba (≈172 ms, ez gehiegi silaba 

trabaturako). 

Baina hiztunak ez du hor amaitzen esaldia eta IU berria ematen du, saldibarren, 2. silaban duena 

gailurra (≈30 Hz-eko igoera), baina mantentzen duena goi-tonua amaieraraino galdera orokorretan 

ohikoa dirudien itxuran, nahiz jaitsieratxoa jasan hainbat koskarekin25. IUa PG izanen da (ik. 28. oh.). 

6. … Bueno alturatxo baten da=. idoia 

Testuinguruan eta esaldiaren egituratik zalantzagabea da hiztunak amaierako da aditzaren aurreko 

alturatxo osagaia nahi duela nabarmendu. Osagaiak ordea, bi hitz ditu kasuan (alturatxo baten) eta 

esaldiak aurretik bueno lokailua ere bai. Nola gauzatzen du hiztunak nabarmentze hori? 

6. irudia 

Grafikoan nahikoa argi sumatu litekeen itxuran, segidan legez irudikatu liteke esaldiaren IE: 

(6) [�BUEno�]PM [�alTUratxo baten da�]PG   (2 sil. + 7 sil.) 

Aurretiko isilunearen ondoren (≈117 ms), bueno lokailuak IU propioa osatzen du, entzukeran garbi 

sumatzen den eran, eta irudian, bere hasierako igoeratxo (≈18 Hz), gailurtxo eta jaitsieratxoarekin (≈36 

Hz), IU tipikoenaren itxuran26. Unitatea noski, ezin izan liteke PM baizik, eta hala ere bigarren (eta 

amaierako) silaban ez du mantentzen goi-tonurik. Esaldiaren ondoko atala (PG, zalantza gabe) osorik 

ematen da IU askoz ere nabarmenago batean, bere igoera (≈126 Hz), gailur (tu 2. silaban) eta jaitsiera 

(≈179 Hz) askoz nabarmenagoekin. IUaren itxura, PGen ezin tipikoagoa da (jabetzen bagara behintzat 

f0aren tarteko koska eta ezkutatzeak kontsonante-batez-ere-ahoskabeen ezaugarri propioei zor bide 

zaizkiela). Kasuan IUak ez du pausarik, ez aurreko IUarekin esaldi berean, ez ondokoarekin, hurrengo 

esaldian, nahiz nolabaiteko luzapena sumatu litekeen IUaren amaierako da aditzaren bokalean (≈161 

ms), nondik nabarmen hasiko den f0aren igoera ondoko IUaren gailurrerantz. Eta intentsitatea? 

7. Ermitta(=?) txiki txiki bat ta (da) San Lorenso=. 

7. irudia 

Irudian apenas sumatu litekeen esaldiaren IE, entzukerara hala moduz itxura litekeena: 

(7) [�erMItta�]PM [�TXIki�]PM [�txiKI bat ta�]PG [�sanloRENso�]PG (3 sil. + 2 sil. + 4 sil. + 4 sil.) 

Lehen IUa, pausa gabe aurreko esaldiaren azken IUaren ondoren baina azken bokalaren nolabaiteko 

luzapenez, f0aren igoera nabarmenez ematen da (≈103Hz) mi bigarren silaba tonikorantz. f0ak ordea 

gora jarraitzen du tta amaierako silabaren gailurrerantz (≈25 Hz, agian kontsonante ahoskabeari lotua, 

edota IUaren amaierari), nahiz tartean f0aren erorketa ere gertatu tt kontsonantearen hasieran, agian 

zertxobait luzatuz silaba bera (≈163 ms). Entzukerara nabarmen sentitzen da etena ermitta eta ondoko 

txiki hitzen artean, eta pentsatu behar lehen IUaren azken silabako f0aren goi-tonua eta luzatze 

posiblea lotuta ote dauden IUen arteko eten horrekin. IUa ezin izan liteke PM baizik. 

                                                 
25 Konparatu liteke Saldibarren errealizazio hau, 20 esaldikoarekin, are gehiago igotzen duena azken silabako f0a. 
26 Nahiz IU miniatura iruditu (horregatik txo atzizkiak), segidako IUaren igoera, gailur eta jaitsiera ikaragarrien ondoan. 

Ondoko txiki hitzak gailurtxoa erakusten du lehen silaban (≈4 Hz baxuago aurreko tta silabaren 

gailurra baino; ≈7 Hz silaba barreneko puntu baxuenetik, agian lotua ere tx kontsonante ahoskabearen 

berezko gorakadarekin). Baina azken ki silabak ere gailurra du (aurreko silabakoa baino ≈20 Hz 

beherago, baina ≈33 Hz-eko igoeraz silabako aurreko puntu baxuenetik, berriro ≈36 Hz jaisteko silaba 

amaierara (mugimendu agian lotuak k ahoskabearen berezko eraginekin)27. Baina jaitsieraren ondoren 

nabarmena da segidako txiki hitzaren lehen silabarako igoera (≈54 Hz; nahiz hau ere lotu ahal izan tx 

kontsonante ahoskabearen berezko gorakadarekin). Pentsa liteke, eta entzukerara hala sentitzen da, 

hiztunak bigarren txiki hori ere gailentzen duela, eta horretarako ematen duela hori IU berri baten 

hasierako gailurrean (≈41 Hz-eko igoeraz). Lehen txiki-ren IUa ezin izango da PM baizik. 

Bigarren txiki-ren isats prosodiko-predikatiboan ematen dira berriz hitzaren bigarren silaba ki 

(berriro gailurtxo batez -≈64 Hz-eko jaitsiera aurreko silabaren gailurretik + ≈26 Hz-eko igoeraz), gero 

beherakada nahiko zuzenean (≈77 Hz) bilduaz isats prosodiko predikatiboan bat determinatzailea eta 

ta (da) aditza, agian zertxobait luzatua -gutxi- (≈124 ms). Esaldia testuinguru honetan hor buka liteke, 

IUari PG balioa emanez. Eta pertzepzio horri lagundu liezaioke amaierako jaitsiera bortitzak. 

Esaldia, ordea, ez da hor bukatzen, eta hiztunak San Lorenso sintagma eransten dio IU berri batean. 

Pentsa liteke hiztuna Ermitta txiki txiki bat ta eman ondoren, zehaztu beharrean sentitzen dela zein 

ermitetaz ari den, 5 esaldian San Martinen ermita ere aipatu duenez, eta 6 esaldian ere ez baita garbi 

geratzen zeinetaz ari den. IU berriak ez du pausarik aurrekoarekin, baina IU/PG tipikoaren itxura du, 

f0 igoera gailurrera (≈36 Hz) eta amaierarako jaitsiera (≈47 Hz) azken silaba so-ren luzapenarekin 

(≈216 ms). Kasuan ordea IUaren azentua eta intonazio-gailurra hiztunak, entzukerara ere, hirugarren 

ren silaban ematen du, gaztelaniaz-edo bezala errealizatua, eta ez bigarrenean (8 esaldian sentituko 

dugun legez, edo goiko 3an). Azken IU horrek ere, nahiz argitze soil izan28, PG balioa izanen du 

aurreko PGaren ondoren, eta esaldia bertan buka liteke. 

8. Maietz … agostun(=?) amarrin ixaten da(=?) San Lorenso=. 

8. irudia 

Entzukerara, horrela, moduz itxura genezake esaldiaren IE (2 sil. + 3 sil. + 7 sil. + 4. sil.): 

                                                 
27 TXIki vs. txiKI? Konparatu litezke bi errealizazioak 12 esaldiko txiki txiki txikidxe-ren nahikoa desberdinekin. 
28 IEren inguruko teorietan maiz afterthought deitu ohi dena, geroko burutazio. Hau da, behin esaldian ideia minimo oso 
bat azaldu eta gerokoa, baina ez dena horregatik mintzagai edo PM maiz oker predikatu ohi den moduan. Halako 
eranskinek esaldi oso berri baten papera jokatu ohi dute: Ermita txiki-txiki bat da eta Ermita hori San Lorenzo da esango 
balitz bezala. Halako bi esaldiren kasuan ez litzateke inor hasiko eztabaidan, IEri begira, bietako zein den garrantzi 
handiagokoa, edo bietako zeinetan ematen den ideia den garrantzitsuago. Gauza bera, esaldi berean bi PG ematen direnean, 
entzuleak bi predikazio jasotzen baititu: ermita txiki-txikia dela eta San Lorenzokoa dela. Ez zen ordea berdin gertatuko 
bigarren PGa den IUa esaldi hasieran eman izan balitz: [san lorenzo]PM [ermita]PM [txiki-txiki bat da]PG, noiz ezin izan den 
PM baino. Eta nahiz, esaldi amaieran emana, argitze bat baino ez izan, pentsatu behar da ez dela garrantzi gabea. Nahikoa 
da pentsatzea zer gertatuko litzatekeen hiztunak testuinguru berean Ermita txiki-txiki bat da San Martin eman izan balu. Eta 
gauza bera pentsatu behar da PG berri bat ematen den bakoitzean beste PG baten ondorenean (nola 3 esaldian, edo 5, 8, 15, 
16, 18, 20, 22, 23 edo 24an). Nolanahi, hiztunak eman litzake halakoak zenbaitetan (batez ere laburrak direnean eta aurreko 
PGa ere laburra izaki, IU bakarrean (hau gehiegi puztu gabe) eta gailur bakarraren pean honen isats prosodiko-predikatibo 
gisa, gailurtu gabe eta IU berririk osatu gabe. Kasuan: [erMIta]PM [TXIki-txiki bat da San Lorenzo]PG. 

(8) [�maIETZ�]PM [�aGOStun�]PM [�aMArrin isaten da�]PG [�sanLOrenso�]PG 

Testuinguruan nabarmen da hiztunak esaldian azpimarratu nahi duena santuaren ospakizun data 

dela, eta pausarik gabe hasten da hori ematen aurreko esaldiko San Lorenso-ren amaierako beherakada 

eta luzapenaren ondoren f0aren igoera bideratuz, maietz-en bigarren silabako gailurrerantz (≈76 Hz). 

Sintagma erdian ordea, nahasteaz konturatu, eten ≈330 ms-ko pausa isilez29, eta ekiten dio zuzenketari 

agostun sintagma emateko IU guztiz berri batean. Lehen IU zapuztua ezin izango da, noski, PM 

baizik. 

Bigarren IUak ere f0aren gorakada abiatzen du bigarren silaba gailurturantz (≈43 Hz; aurreko IUa 

baino askoz goragotik abiatuta, baina amaiera baino beheragotik), nabarmen jaisteko hurrengo IUko 

lehen hitzaren lehen silabara (≈71 Hz -tarteetako gorabeherak g/t kontsonante herskarien eragin?-), 

nondik abiatuko den IU berriaren gorakada. Zalantza egin liteke azken silaba tun luzatua ote den (≈195 

ms), baina entzunera zalantza gabe sentitzen da IU arteko etena. IU hau ere ezin izan da PM baizik30. 

Hiztunak azentua berriz ematen du amarrin sintagma, f0a 2. silabako gailurrerantz zertxobait igoaz 

(≈23 Hz) eta beheranzko isats prosodiko-predikatiboan bilduaz aditza (≈58 Hz-eko jaitsiera). IUa PG 

izanen da (esaldia bertan buka liteke). Zalantza egin liteke amaierako da aditz silaba luzatuaz (≈164 

ms), baina entzunera ondoko osagaia nabarmen ematen da IU propioan. Ohartzeko, agostun eta 

amarrin IUen arteko ≈50 Hz-eko aldea, non altuena ez den PM baizik, mintzagai, eta aldiz baxuena 

PG. 

Azken IUan f0aren igoera san silabaren gailurrera txikia da (≈23 Hz) eta goi-tonua mantentzen da, 

zer edo zer baxuxeago bada ere, lo eta ren silabetan (entzunera guk 2. silaba lo sentitzen dugu 

gailurtua, agian deformazioz), ondoren nahikoa erortzeko (≈39 Hz) azken silaba so luzatuaren (≈250 

ms) amaierarantz (≈1.164 ms-ko pausa isilaren aurretik). Osagaia guztiz aurreikusgarria izan arren, IU 

berri batean ematen denez (eta ez aurrekoaren isats prosodiko-predikatiboan 11 silabako IU puztua 

sortuz), PG berri izanen da (ik. 28. oharra), nahiz hiztunak bereziki azpimarratu ez (7an bai bezala). 

9. … Da ekarte ben(=?) a=… ori santuoi= … 

Esaldia aditzaz hasten da (juntagailuaren ondoren), baina testuinguruan nabarmen da hiztunak ez 

duela aditza azpimarratu nahi, baizik eta aditzaz hasitako 13, 14, 15 esaldietan bezalatsu, ondoko beste 

osagairen bat (data, nora ekartzen zuten), nahiz hauek azkenik, hiztunari sortutako data zalantzaren 

ondorio, esaldian eman gabe geratu ondoko 11, 12, 13 … esaldietan garatzeko. Nola gauzatzen du hori 

hiztunak. Grafikoa ezin argiagoa da kasuan IU nagusien amaierako goi-tonu mantentzeak erakutsiz: 

9. irudia 

IE hola itxura liteke entzukerara (sil. 1 + 4 sil. + sil. 1 + 2. sil. + 3 sil.): 

                                                 
29 Grafikoan isilunea artifizialki moztu dugu (hori adierazi nahi du goitik beherako marra beltz lodiak), esaldi osoa sartu 
ahal izateko 2 segundo inguruko tartean, nahiz hau, orain artekoak ez bezala, zertxobait luzetxoagoa izan (2.236 ms). 
30 Agian eman zezakeen hiztunak dataren sintagma osoa eta aditza IU bakar (puztu) batean (10 silaba) aGOStun-en azentu 
pean eta ondorena isats prosodiko-predikatibo bakarrean: [�aGOStun amarrin isaten da�] PG; baina ez du horrela egiten. 

(9) [�DA�]PM [�eKARte ben�]PMG [�a=]PM [�oRI�]PMG [�SANtuoi�]PMG […] 

d kontsonantearen f0aren hasiera ≈236 Hz-etan eman arren, honen berrartzea ≈159 Hz-etan 

gertatzen da, nondik igotzen den amaierako a bokalaren gailurreraino (≈34 Hz; hurrengo hitzaren 

esparruan gauzatua). Entzunera IU propioan sumatzen da juntagailua, nahiz eten marka argirik gertatu 

ez, salbu ondoko IUaren azentu propioagatik. Lehen IUa PM izango da. 

Bigarren IUa, lehen e silabaren f0 hondotik gora abiatuko da bigarren silaba kar tonikoaren 

gailurreraino (≈105 Hz) eta handik gutxi gorabehera mantenduko IU amaieraraino (ben silaba hainbat 

luzatua -≈223 ms-), eta are hurrengo IUko a= silaba (≈100 ms) pausa betea osatzen dueneraino, ≈80 

ms-ko pausa isilaren aurretik. Aditzak PMGa osatuko du, eta pausa beteak, izatez gerotan, PM soila. 

Isilunearen ondoren hasiko du ori IU berri laburrak bere igoera (≈40 Hz), gailur eta jaitsiera (≈21 

Hz), nondik abiatuko den IU berriaren f0 igoera (≈23 Hz) lehen silabako gailurreraino, handik, 

jaitsiera txiki baten ondoren (≈21 Hz), berriro igotzeko (≈37 Hz) azken silaba luzatuko (≈ 217 ms) 

gailurrera, azkenik jaisteko silaba amaierako zulora (≈44 Hz), eta ≈31 Hz igotzeko amaieran. 

Entzukeran nabarmen da esaldia amaigabe geratzen dela eta badirudi pertzepzio horretara lagunduko 

dutela testu-aurreak eta esaldiaren intonazioak. Azken bi IUak ere PMGtzat hartuko ditu entzuleak eta 

guztiz integratuko ditu aditzaren unibertso predikatiboan, nahiz esaldia ezin bertan bukatu izan. 

10. … Se egunetan ekarte san=? 

10. irudia 

Zati galdera, galdera orokorretan ez bezala, badirudi halakoetan euskaraz ere f0a behera etorri ohi 

dela nabarmen galdegilearen ondorean (≈88 Hz). Eta, kontsonanteek eragindako koska propioak 

gorabehera, grafikoan ere sumatu liteke esaldi osoak IU bakarra osatzen duela, eta PG tipikoenaren 

itxura ematen duela (igoera-, gailur- eta jaitsiera-isats), entzukerara ere hala sentitzen dena, amaierako 

silabaren luzerak (≈330 ms) nabarmen markatuz muga, ondoko esaldiaren hasierako f0aren 

gorakadaren aurretik. Bera da aztertzen gatozen testuko IU luzeena (21 esaldikoarekin batera). IE 

itxuratuz: 

(10) [�SE egunetan ekarte san�]PG    (9 silaba) 

11. Beera ekarte san=. … 

11. irudia 

Grafikoan ikusi litekeen bezala IU hau da PG tipikoenaren irudia, f0 igoera (≈74 Hz), gailur eta 

beherakadaz (≈85 Hz ekarte-ren lehen silabara) amaieraraino, kontsonanteek eragindako koskatxoak 

gorabehera, azkeneko silaba luzatuz (≈251 ms) eta ondorengo isilunez (≈267 ms). IU/PG bakarreko, 7 

silabakoa31, esaldiko bigarren silabako azentu-gailur bakarraren menpe emanez ondoko guztia, haren 

isats prosodiko-predikatiboan. Esaldiaren IE horrela moduz irudikatuko dugu32: 

                                                 
31 Entzunera, hiztunak ez du bakarrik e bokala luzatzen, baizik hau garbi bi silabatan ematen. Baina nola gauzatzen du hori? 
32 Noski, nahikoa litzateke hiztunak esaldia bi IUtan ematea, [�BEra��]PM [�eKARte san�]PG, honen IE guztiz 

(11) [�beEra ekarte san�]PG    (7 silaba) 

12. … Santutxu(=?) txiki txiki txikidxe santue=. … 

Esaldia ageriko aditzik gabe, amaierako sintagmak aurrekoaren izena errepikatuz, testuinguruan 

erraz ulertu liteke hiztunak kontatu nahi duela santuaren Zaldibarko irudi hori nolakoa den. 

Grafikoaren lehen partea ez da batere garbia, hainbeste kontsonante ahoskabek eragindako koska eta 

f0aren desagertze automatikoak kausa. Garbixeago azken bi IUetakoa: 

12. irudia 

Esaldiaren IE hola moduz itxura genezake entzukerara (3 sil. + 2 sil. + 2. sil. + 3.sil. + 3 sil.): 

(12) [�SANtutxu��]PM [�TXIki�]PM [�TXIki�]PM [�TXIkidxe�]PG [�SANtue�]PG 

Entzukerara santutxu-ren lehen silaba sentitzen da gailurtua (≈11 Hz-eko igoera silabako 

gailurrera), baina koskak gorabehera f0ak gora segitzen du bigarren silaban eta gorago hirugarren eta 

azkenean (beste ≈24 Hz-eko igoera), hainbat luzatzen dena (≈170 ms), eta ≈36 Hz-eko f0 jaitsiera 

erakusten du silaba amaierara, entzukerara sentitzen den IU amaierako muga markatze alde. IUa PM 

baizik ez. 

Adjektibo beraren hurrengo hiru errepikapenek txiki txiki txikidxe gailur bana erakusten dute lehen 

silaban eta hortik beherako jaitsierak ondoko silab(et)an, nabarmenena hirugarrena (≈116 Hz), artikulu 

eta guzti emana, entzuleak PG sentitzen duena entzukerara, aurreko beste bien PM tasunen ondoren33. 

Hiztunak, ordea, ez du hor bukatzen esaldia eta IU berri batean ematen du azken sintagma, esaldiko 

subjektu sintaktiko-edo, berriro lehen silaban gailurtua (≈32 Hz-eko igoera, bigarren silaban 

mantendua eta are zertxobait igoa, seguru asko t kontsonante ahoskabearen eragin propioz), berriro 

jaisteko (≈42 Hz) azken silaba nabarmen luzatuan (≈179 ms), ondorengo pausa isila hasi aurretik 

(≈349 ms). Azken IUa ere, independente emana PG berria izanen da afterthought itxuran, geroztiko 

gogoeta34. 

13. … Ekarteben(=?) parrokidxara=. … 

11 esaldiaren simetrikoa da eta konparagarri. Bietan nora osagai adlatiboa fokalizatua, testuinguru 

eta entzukeran. Biak ordea guztiz alderantzizko ordenan emanak. Nola gauzatzen du hori hiztunak? 

13. irudia 

Entzukerara esaldiaren IE, bi IUtan emana hala moduz itxura genezake: 

(13) [�eKARte ben�(�)]PMG [��paRROkidxara�]PG    (4 sil. + 5 sil.) 

Lehenengo IUak ohiko igoera erakusten du bigarren silaba tonikoaren gailurrerantz (grafikoan ≈11 

Hz-eko igoera baino ez da ikusten, lehen silaba e-ren f0a ezkutuan), baina f0ak gorantz jarraitzen du 

bigarren (agian t kontsonante ahoskabearen eragin propioz) eta batez ere hirugarren eta azken silabaren 

                                                                                                                                                                       
aldatzeko. 
33 Entzukerara ere TXIki errealizazioak eta ez txiKI. Konpara litezke azken hiru IUak 7 esaldiko txiki txikidxe segidarekin. 
34 Aurreko IUan ere emana joan zitekeena txikidxe-ren azentu bakarraren pean honen isats prosodiko-predikatibo gisa. 

gailurrerantz (≈43 Hz), agian honen luzapentxoz (≈164 ms), hurrengo IUko lehen silaban jaisteko. 

Entzunera ongi sentitzen da IU amaiera, honen balioa PMG soilean utziz goi-tonuz. 

Lehenengo IUko gailurretik f0a nabarmen jaisten da bigarren IUko lehen silabako zulora (≈84 Hz), 

hortik igotzeko bigarren silaba tonikoaren gailurrera (≈27 Hz), handik zuzen jaisteko (≈82 Hz; koskak 

gorabehera) azken silaba luzaturen amaierara (≈205 ms), ≈443 ms-ko pausa isilaren aurretik. Bigarren 

IUa PG izango da eta honen ohiko intonazio egitura erakusten du, nahiz berriro bere gailurra eta perfil 

orokorra nahikoa baxuagoa izan aurreko IU/PMkoa baino. 

14. … Da eitte otzen(=?) be(d)eatzi(=?) urrune=. 

Aurrekoaren pareko, IEari dagokionez. Testuinguruan eta entzunera, hiztunak zer osagarria 

azpimarratu nahi du, berriro esaldi hasierako aditzaren ondoren emana. Hala ere, amaiera ez da 

beherakada nabarmenean ematen, eta horrek ere izango du esanahi berezirik: 

14. irudia 

Entzukerara esaldiaren IE hala moduz itxura liteke: 

(14) [�da EItte otzen��]PMG [�be(d)eAtzi(�]PM [��)uRRUne�]PG  (5 sil. + 7 sil. [4 sil. + 3. sil]) 

Lehen IUaren igoera nabarmena (≈76 Hz hasierako d-tik a-ra eta beste ≈21 Hz ei gailurrera), hortik 

gora jarraitzeko bigarren silaban (tt kontsonantearen koska kontuan hartuta), eta areago hirugarren eta 

amaierako-agian-luzatuaren (≈188 ms) gailurrera (≈50 Hz), nondik jaitsiko den hurrengo IUko lehen 

silabaren zulora (≈53 Hz). Lehen IUak PMa osatuko du eta honen ohiko intonazioa itxuratuko35. 

Ondoren, zaila da erabakitzen IU bakarra ala 2 IU ditugun [be(d)eAtzi] [uRRUne] sintagman. 2 

direla pentsatu behar rru-ren gailurra kontuan hartuz, baina atal osoaren goi-tonuari begiratuz eta beste 

eten-seinaleren ezean zalantza sortzen da (ik. 19. esaldia), eta kasuan entzukerak ere ez du asko 

laguntzen. Izan ere, esaldiaren amaiera osoko goi-tonuak ondoko predikazioa iragartzen du (eta hala 

sentitzen da entzukeran), nahiz hori guztiz esaldi berri batean eman (ezin pentsa beraz, 24 esaldian 

bezala, PGak derrigor beheranzko tonua behar duenik amaieran). Aditzondoko atalak IU bakarrean PG 

balioa luke (nahiz amaierako goi-tonua izan). Bi IUtan banatuta, lehena PM izango da, eta bigarrena, 

PG. 

15. Da erute ben= Sandiasio(=?) (San Inasio) egunien= kirieleison= kirieleison= sar … San 
Martiñen asi(=?) tte= … San Lorentzorañoko(=) kantun(=?) da erresetan(=). … 

Aurreko bi esaldietan bezala (eta 9an), testuinguruan eta entzukeran nabarmen da hiztunak esaldi 

hasieran emandako aditzaren ondoko informazioa nabarmendu nahi duela. Hala moduz itxura 

genezake testuko esaldi luzeenaren IE (45 silaba) (sil. 1 + 4 sil. + 4 sil. + 4 sil. + 5 sil. + 3 sil. + 2 sil. + 

sil. 1 + 4 sil. + 2 sil. + sil. 1 + 7 sil. + 2 sil. + sil. 1 + 4 sil.): 

                                                 
35 Kasuan entzunera pentsatu behar da juntagailua proklitiko ematen dela aditzari lotua eta ez IU propioan testuko beste 
kasu guztietan bezala (9, 15, 17, 18, 21, 22, 23 esaldiak). Ez dirudi euskaraz arrunta denik (VO itxurako hizkuntzetan 
bezala) osagai proklitikoak emanak aurkitzea IUaren lehen osagai(-beti-toniko-)aren aurretik, ez badira inoizka eta edo 
baina juntagailuak, ze lokailu menderagailua, edo antzeko beste partikularen bat (agian edutezko genitiboren bat: bere…-). 

(15) [�DA�]PM [�eRUte ben��]PMG [�sanDIasio�]PM [�eGUnien�]PG [�KIrieleeison�]PM(/PG?) 
[�KIrie�]PM [�LEIson�]PG [�SAR�]PM [�san marTIñen�]PM [�aSI��]PM [�TTE�]PM/(PG?) [�san 
LOrentzorañoko��]PM [�kanTUN�]PG [�DA�]PM [�eRREsetan��]PG 

15.1. irudia 

≈102 Hz-eko igoera lehen da juntagailuko gailurrera, zertxobait jaisteko (≈6 Hz) hurrengo erute-ren 

lehen silabara. Entzunera, nolanahi, bi IUtan sumatzen dira bi hitzak, eta juntagailua ezin izango da 

PM soil baizik. Erute ben aditzak berriz zalantza gabeko IUa osatzen du. Entzukerara guk bigarren 

silaba ru sentitzen dugu toniko, nahiz ez den bertarako ez f0 igoerarik ez intentsitate gailurrik. 3. 

silaban igotzen da f0a (agian t kontsonante ahoskabearen eraginez) eta batez ere amaierako luzatuan 

(≈58 Hz; ≈210 ms), ≈550 ms-ko pausa isilaren aurretik (grafikoan laburtua, nondik eten marra). f0a 

silaba amaierara erortzen da (≈31 Hz), berriro zerbait igotzeko (≈14 Hz) pausaren aurretik. IUa, aditz 

nagusiarekin, PMGa izango da, eta interpretazio horretan lagunduko du azken silabako goi-tonuak. 

Hurrengo IUak (Sandiasio) itxura arrunta du, igoera (≈41 Hz), gailur eta jaitsierarekin (≈65 Hz), eta 

agian azken silaba diptongatuaren luzatzearekin (≈161 ms). Testuinguruan IUa ez da PM solte 

baizik36. Azken egunien-ek IU berria osatzen du igoera (≈30 Hz), bigarren silabako gailur eta f0aren 

mantentzeaz 3. silaban, berriro igotzeko azken luzapenean (≈11 Hz; ≈177 ms), nahiz amaieran berriro 

zertxobait erori (≈14 Hz). IUak goi-tonuaren mantentzearekin ondoko predikazioa iragarriko luke. 

Horregatik, IUak berez PG balioa duen arren, data zehazten duen neurrian, jaso orduko bihurtzen da 

marko ere (eta areago goi intonazioaren laguntzaz) ondoren etorriko diren predikazioentzako, kasuan 

esaldi berean. 

15.2. irudia 

15.3. irudia 

Ondoko hiru IUak, kirieleison (grekozko Kyrie eléeson-etik, ‘Jauna erruki gaitzazu’), hiztunak 

kantuz ematen ditu, nondik silaba guztien ezohiko luzapena. Lehen bi IUek ordea, lehen silaban 

gailurtutako IU arrunten itxura dute, hortik beheranzko f0aren jaitsiera bideratzeko (≈112/3 Hz bietan 

ere), nahiz gero f0a zertxobait igo azken silaba son= are luzatuagoetan. Baita lei silaban ere bigarren 

errealizazioan, eta hori IU berri baten markatzat hartu behar dugu. Baina arrunki hitzon esanahia 

ezezaguna izaki, ez dirudi lehenengo biei PM balioa baino eman geniezaiekeenik, nahiz hirugarrena 

jada PGtzat hartu (kirieleison, kirieleison kantatuz edo ulertu behar dugu). 

15.4. irudia 

≈737 ms-ko pausa isilaren ondoren hiztunak berriro ekiten dio predikazioari, baina nahastu egiten 

da sar silaba emanez (san eta mar silaben elkar eraginez sortua edo), eta konturatu orduko eten 

mintzoa (≈115 ms-ko pausa isila eta beste ≈89 ms-ko betea eginez -pz=-), eta berriro helduz 

predikazioari f0a mantenduz san eta mar lehen bi silabetan, hori igoaz ti silaba-entzukerara-tonikoan 

                                                 
36 Nahiz esaldia hor bukatuz gero ulertu zitekeen IUa PG gisa. Hiztunak ordea ez du pausarik egiten egunien IUra bitartean 
eta sio silabaren luzatze laburrez denborarik ere ez pentsatzeko testuinguru horretan Sandiasio ote zen eroaten zuten santua. 

gaztelaniaz bezala ahoskatua (≈47 Hz, nahiz kontuan hartu behar t-ren berezko igoera), handik 

zertxobait jaisteko (≈36 Hz) hurrengo bi silabetan, gero berriro nabari igotzeko f0a IU berriaren gailur 

litzatekeen bigarren si silaba-agian-luzatuaren (≈154 ms) gailurreraino (≈78 Hz). Handik hasiz 

beherakada eta isats prosodiko-predikatiboan emanez ondoko tte silaba ondo luzatua (≈250 ms; eta 

juntagailua seguru asko, nahiz interpreta litekeen -ta atzizki modal perfektibotzat), pausa isilaren 

aurretik (≈245 ms). Juntagailua ordea, IU propioan sentitzen da entzukerara (konparatu esaldi beronen 

amaierako kantun da ataleko juntagailuaren jokamolde berarekin). Lehen IUa ezin da izan PM baizik, 

eta bigarrena PG gisa interpreta zitekeen arren (tte silaba -ta atzizki perfektibo gisa interpretatuz), 

entzukerara PM bezala interpretatzen da, si silabaren goi-tonuarekin, eta tte silaba eta juntagailu gisa 

interpretatuz IU independente baina oso bitxi batean (dena isats prosodikoan emana). 

15.5. irudia 

Grafiko zertxobait luzatuan (2,069 ohiko 2 segundoen ordez) antzeman litezke azken hiru IUak. 

≈245 ms-ko pausa isilaren ondoren hasten da hiztuna ematen San Lorentzorainoko atala, kasuan PM 

baizik ezin izan dena, ezkerreko izenlagun determinatugabe izaki. Hasierako san silabaren goitibehera-

esanahi-gabekoaren hondoaren ondoren f0a zertxobait igotzen da IUaren bigarren lo silabaren gailur 

tonikora (ez ren hirugarrenera 7 edo are 8 esaldietan bezala), gero berehala hasteko jaisten ren silaban 

(≈18 Hz), berriro igotzeko tzo silaban (≈12 Hz; agian tz kontsonante ahoskabearen eragin propioz), 

handik beherakada hasteko silaba amaierara (≈27 Hz), nondik hasiko duen IU amaierako silaba-

hainbat-luzatuaren (≈168 ms) gailurrerako igoera (≈83 Hz), ondoko jaitsieratxoz (≈28 Hz). 

Ondoko IUa kantun sintagmak osatuko du, f0aren igoera nabarmenez bigarren eta azken silabaren 

gailurrera (≈77 Hz lehen silabaren gailurretik; t-aren berezko igoerarekin bat nolanahi), hortik silaba 

amaierarako beherakada hasita (≈99 Hz erresetan-en lehen silabaren hondoraino). Bitxiki ordea berriro 

beherakada horretako isats prosodiko-predikatiboan ematen du da (eta) juntagailua (konparatu aurreko 

irudiko asi + tte segidarekin), guztia beherakadaren barne emana (intentsitate gailurtxo batez, ≈81 dB), 

nahiz entzukerara juntagailua aparteko IU bezala sentitu. Kantun IUak PGa osatuko du, eta esaldia 

bertan bukatu liteke. Da IUa, ordea, ezin izango da PM baizik. Eta kuriosoa da halako juntagailuen 

papera, ondoko sintagma lotzen badute ere, errealizazioz enklitikoki lotuta baitaude aurrekoarekin. Ez 

beti, hala ere, maizenik solte izanen baitira, eta are proklitiko, nola 14 esaldian. 

Azken IUa, erresetan sintagma, PG balioz, ohiko gorakadaz hasiko da bigarren silabako 

gailurrerantz (≈47 Hz), handik zertxobait jaisteko silaba amaierara (≈18 Hz), gorabehera efektu bitxia 

sumatzeko se silaban, f0a galtzeko grafikoan azken silabaren amaieraraino, orduan ikaragarri goratua 

agertzeko (≈316 Hz, leihoz kanpo irudian), ondorengo ≈771 ms-ko pausa isilaren aurretik. 

16. … Letaiñiak(=?) (e)sate san … letaiñiak. … 

16. irudia 

PG baten ondoko IUen balio predikatiboaz hausnartzeko balio liezaguke esaldiak. Grafikoan ikusi 

litekeen legean, aurreko isilune luze (≈771 ms) eta elkarrizketatzailearen m= soinuaren ondorenean, 

hiztunak IU berria ematen du f0a ≈60 Hz igoaz letaiñiak bigarren silabako gailurrerantz eta handik 

behera abiatuz IUko isats intonatiboan ≈102 Hz. Badirudi ordea, eta hala sentitzen da entzukerara, 

hiztunak, nahiz egin zezakeen, ez duela (e)sate san aditza zuzenean ematen isats prosodiko horretan, 

baizik eta agian letaiñiak-en azken silaba zertxobait luzatuz (≈140 ms), azentu berri batez hasten duela 

aditzaren silaba tonikoa, hau ≈9 Hz igoaz37. Hortik, ordea, f0aren azken silaba san-en gailurreranzko 

igoera abiatzen da (≈39 Hz; tarteko koska gorabehera), nondik eroriko den (≈43 Hz), ondoko isilune 

luzeraino (≈873 ms, grafikoan ezkutatua -lerro beltza-, zeinetan elkarrizketatzaileak tartekatzen duen 

bai letaiñiak esaldia). Letaiñiak IUak bakarrik emana ere PG balioa izanen luke testuinguruan 

(nolabait laburtzen duenez aurreko 15 esaldi osoa). Eta hala, (e)sate san aditzak, berak bakarrik, 

bigarren PGa. Eta esan behar da, maiz bestela predikatu ohi dugun arren, halako eten prosodikoak, 

aditzaren aurreko osagaia, hau balizko galdegaia litzatekeenean, eta aditzaren artean, nahikoa arruntak 

ere badirela euskal hiztunotan; batez ere aditzaren aurreko osagaia batere luzea den orduko, eta berez 

gaitza IU arrunt-eta-ez-puztuegi-bakar-batean emateko aditzarekin batera (ik. 26 esaldia ere). Kasuan 

(e)sate san aditza litzateke afterthoughta, honen ondoko errepika bezalaxe. 

Pausa isil luzearen ondoren ematen du hiztunak azken IUa, lehen sintagmaren errepika, PG berria 

osatuko duena, errepikak beste zeinahi argitze edo informazio berriren paper bera jokatzen duenez 

gero (esaldi independente bezala ere eman zitekeena; ik. 28. oharra). Azken IU horrek ere, nahiz lehen 

silaba goitibeheran eman (≈24Hz), bigarren silaban erakusten du gailurra (≈20 Hz) handik jaisteko IU 

amaierara (≈47 Hz) pausa isilaren aurretik (≈625 ms). Hala irudikatu beharko genuke esaldiaren IE: 

(16) [�leTAIñiak�]PG [�(e)sate san��]PG [��leTAIñiak�]PG   (4 sil. + 5 sil. + 4 sil.) 

17. … Da gero(=?) an(=?) mesie=. … 

17. irudia 

Aditzik gabeko esaldia, osoa hala ere, eta testuinguruan erraz irudikatu liteke agerian ematen ez den 

itxurako aditza: izaten zen, edukitzen genuen, ematen zitzaigun … Testuinguruan eta entzunera ez da 

zalantzarik mesie osagaira eraman nahi duela hiztunak entzulearen arreta eta aurreko osagaiak PM gisa 

eman. Ordea, horiek ere ez ditu IU bakarrean ematen. Entzukerara, eta grafikoan ere, hiru IU 

desberdindu litezke azken PGaren aurretik eta horrela, moduz itxura genezake esaldiaren IE: 

(17) [�DA�]PM [�geRO�]PM [�AN�]PM [�meSIe�]PG    (sil. 1 + 2 sil. + sil. 1 + 3 sil.) 

Da juntagailuak gailurtxoa erakusten du bokalean (≈6Hz-eko igoera eta ≈8ko jaitsieratxoa), baina 

ez aparteko luzapenik (≈115 ms). Hala ere, aparteko IU bezala sentitzen da entzukeran. gero 

adberbioak IU berria osatuko du igoera nabarmena abiatuz bigarren (eta azken) silaba-hainbat-

luzatuko (≈142 ms) gailurrera (≈53 Hz). ≈5 Hz-eko jaitsieraz abiatzen du IU berria, berriro ≈5 Hz-ak 

                                                 
37 Hiztunak zergatik egiten duen horrela jakitea gauza konplexua da. Baina hala egiten du, nahiz hizketa optimizatu batean 
berak ere seguru asko PG litzatekeen IU bakarrean bilduko lituzkeen atributua eta aditza: [leTAIñiak (e)sate san]PG. 

igotzeko gailurrera eta handik jaitsiera abiatzeko (≈35 Hz) silaba-sintagma-luzatuaren (≈163 ms) 

amaierara. Hirurak dira halabeharrez PM. Handik abiatzeko azken IU/PG tipikoaren igoera (≈31 Hz), 

gailur eta jaitsiera (≈68 Hz) azken bokal ondo luzatuaren amaierara (≈167 ms), ≈995ko pausa isilaren 

aurretik. 

18. … Da(=?) urte baten= … es(=?) ei ban eiñ(=?) eurik= … santu(=?) orrek(=?). … 

18. irudia 

Esaldiaren IE itxuratuz (sil. 1 + 4 sil. + sil. 1 + 4 sil. + 2 sil. + 2 sil. + 2 sil.): 

(18) [�DA�]PM [�urTE baten���]PM [ES�]PM [�ei BAN eiñ�]PM [�euRIK�]PG [�SANtu�]PM 
[�oRREK�]PG 

Da juntagailua, entzukerara ere, IU propioan sentitzen da, nahiz grafikoan f0aren jaitsieratxo bat 

baizik ez sumatu (≈12 Hz) silaba-agian-zertxobait-luzatuaren (≈154 ms) amaieran. IUa ezinbestean 

PM izanen da. Eta hondo horretatik hasiko da IU berriko bigarren silaba te-ko gailurrerako igoera 

(≈151 Hz silaba-amaieraraino), nahiz handik f0ak goranzko bidea jarraitzen duen azken bi silabetako 

gailur mantendura (beste ≈12 Hz), azkenekoan bat-batean erortzeko (≈140 Hz), eta berriro zertxobait 

igotzeko (≈38 Hz) silabaren luzapenean (≈374 ms), 1.330 ms-ko pausa isilaren aurretik. IUa, berriro 

ezin izango da PM baizik, eta pertzepzio horretan lagunduko du azken silabarainoko f0aren igoerak. 

Pausa isilaren ondoren es-en errealizazioa goitik beherako f0z egiten da silaba-agian-zertxobait-

luzatuan (≈154 ms), hurrengo IUko lehen silaba ei-ren hondoraino (≈97 Hz), nondik hasiko den igoera 

IU berriaren bigarren silabako gailurrera (≈101 Hz), handik zuzen jaisteko IU amaierara eta are 

hurrengo IUko lehen silaba-agian-zertxobait-luzatuko (≈167 ms) zuloraino (≈88 Hz). Bi IUak ezin izan 

dira testuinguru honetan PM baizik, nahiz bigarrena, aditza daramanez, PMGtzat hartu behar. 

Hurrengo IUak ordea PGa osatuko du eta esaldia jada bertan buka liteke (nahiz bukatu ez). f0a 

bigarren silabako gailurrera igoko da (≈93 Hz), handik silaba amaierarako (beheranzko) mugimendu 

konplexu bat hasteko, ≈1.960 ms-ko pausa isilaren aurretik (grafikoan apropos murriztua). 

Hiztunak, ordea, ez du esaldi hor bukatzen eta informazio berri bat erantsiko dio artean esaldiari, 

ergatibo kasuan ezaguna, baina horregatik ere PG berria osatuko duena38. Hori, ordea, bitxiki, bi IUtan 

banatua emango du (hala sentitzen da entzukeran). Lehena, santu hitza, solte, PM baizik izan ezin 

litekeena, lehen silaba du toniko eta f0a mantenduz jausi barik bigarren silaba agian zertxobait 

luzatuan (≈138 ms). f0ak hortik gora egiten du nabarmen orrek erakuslearen bigarren (eta azken) 

silabaren gailurrera (≈85 Hz), esaldi osoko gailurrik garaiena osatzeko, nahiz erreferente ezaguna izan, 

eta koskatxoak gorabehera f0a mantenduz amaieraraino (pixka bat beheraxeago), ≈1.330 ms-ko pausa 

isilaren aurretik. Azken hitzan ere bitxia da konparatzea f0aren eta intentsitatearen jokaerak. 

19. … Beatzi urrune= erre (ere) parrokidxan(=?) eindda sikutii= se(g)uru itzela(=?)! … 

19.1. irudia 
                                                 
38 Pentsatu bestela, hiztunak santu orrek esan beharrean, esan zezakeela berdin batere, edo zeruak, jainkoak, deabruak… 

19.2. irudia 

Aditz nagusirik gabeko esaldia, osoa esanahiz bere testuinguruan, zeinen IE horrela moduz itxura 

genezakeen (3 sil. + 3 sil. + 2 sil. + 4 sil. + 2 sil. + 4 sil. + 3 sil. + 3 sil.): 

(19) [�beAtzi�]PM [�uRRUne�]PM [�erre�]PM [�paRROkidxan�]PM [�EINdda���]PM 
[�siKUtii�]PG(/PM?) [�se(G)Uru�]PG(/PM?) [�iTZEla�]PG 

beatzi lehen IUak ohiko igoera erakusten du 2. silabako gailurrera (≈38 Hz, lehen bokalaren 

gailurretik) handik jaisteko (≈24 Hz) hurrengo IUaren lehen silaba u-ren zuloraino. IUa ezin da PM 

baizik izan. Handik f0a urrune bigarren IUaren 2. silabako gailurrera igoko da (≈38 Hz), gero jaisteko 

3. (eta azken) silaba ondo luzatuaren hondoraino (≈43 Hz; silabaren luzapenean ordea hurrengo IUa 

osatzen duen erre (ere) lokailuaren lehen silaba ere ematen da, zaila izaki jarraian emaniko bi e-en 

arteko muga ezartzea). Handik hasiko da igoera IU berriko erre lokailuaren 2. (eta azken) silabako 

gailurrera (≈35 Hz). Lokailuaren azken silabak ez du luzapen berezirik (≈117 ms), aurreko IUaren 

amaierak bai bezala, eta hala ere IU desberdin batean sentitzen da entzunera ondoko parrokidxan-etik. 

Bitxia gertatu liteke ere lokailuaren jokaera independente hori euskaraz ondo ohituta gaudenez hori 

enklitiko ematera, (ia) beti aurreko osagai toniko bati erantsita. IU guztiok izango dira ezinbestean PM. 

parrokidxan hurrengo IUak jasoko du bigarren silaban gailur tonikoa f0aren igoeratxoaz (≈19 Hz) 

handik jaitsiera hasteko (≈51 Hz) IU amaierarako silaba agian zertxobait luzaturantz (≈167 ms). 

Nondik hasiko duen igoera berria eindda IUaren lehen silaba tonikorantz (≈24 Hz) berriro jaisteko 

silaba amaierarantz eta are ondoko azken silabaren zuloraino (≈20 Hz), handik hasteko 2. eta azken 

silaba honen goranzko mugimendua berriro, agian IUaren PMtasunaren seinale. Eta orain arteko IU 

guztiak ere PM izanda, ez da zalantza azken hau PM berezia denez, bere partzialtasunean bere baitan 

biltzen baititu, globalitatea emanez, arteko IUak. PM soilen artean ere badira beraz desberdintasunak. 

Azken hiru IUak desberdinak dira testuinguru horretan hirurak izan baitaitezke PG bere horretan. 

Esaldia bukatu bailiteke sikutii hitzarekin, edo gero se(g)uru-rekin, nahiz eta azken itzela jaso eta gero 

zertxobait alda litekeen aurreko IUen pertzeptzioa, eta hauek PM gisa ulertu. Koskak gorabehera, 

hirurek erakusten dute PGen ohiko silueta, gorakada, gailur kasuan oso nabarmen eta beherakadarekin, 

azken silaba ondo luzatuz lehenean (≈229 ms; bi silaba ere sentitzen da) eta zertxobait azkenean (≈140 

ms), ≈494 ms-ko pausa isilaren aurretik. Ez da azken luzapenik tartekoan. 

20. … Ori= isakerie da Saldibarren(=?) aundidxe=. … 

20. irudia 

Entzukerara segidakoa izan liteke esaldiaren IE (2 sil. + 5 sil. + 4 sil. + 3 sil.): 

(20) [��oRI�]PM [�iSAkerie da�]PG [�salDIbarren�]PG [��aunDIdxe���]PG 

Ori lehen IUak goitik beherako mugimendua abiatzen du (≈34 Hz) lehen silaba ondo luzatuan 

(≈154 ms), handik gorantz abiatzeko (≈57 Hz) bigarren eta azken silaba ri  luzatuaren gailurrerantz 

(≈188 ms)39, gero beheranzko mugimendu nabarmena abiatzeko (≈60 Hz). IUa ezin da izan PM baizik. 

Bigarren IUa aldiz PG izango da predikatu eta aditz IU berean emanak, eta hala izango dira ondoko 

beste biak ere. Hiztunak f0aren igoera abiatuko du isakerie-ren bigarren silabaren gailurrera (≈71 Hz 

lehen silabaren hondotik) handik behera abiatzeko (≈172 Hz), koskak gorabehera, IU amaierako aditz 

laguntzailearen amaieraraino (eta are hurrengo IUko lehen silaban ere; kontuan hartu gabe ondorengo 

d ahostunaren beherakada propioagoa). Hurrengo IUa saldibarren-ek bigarren silaban jasoko du gailur 

tonikoa (≈25 Hz silaba hasieratik amaierara). Ordea f0ak goranzko bidea jarraitzen du, azken silaba-ez 

dirudi-luzatuegiko (≈142 ms) gailurreraino (beste ≈65 Hz), handik jaisteko silaba amaierara (≈24 Hz); 

eta are gehixeago hurrengo IUko lehen silaban). Amaierako silabaren goi-tonuak predikazioaren 

jarraipena iragarri lezake, kasuan esaldi berean, nahiz bera ere PG izan. 

aundidxe azken IU/PGan, entzunera ere IU propio bezala sentitzen dena, f0a goi-tonu batetik dator 

beherantz eta d ahostunaren berezko jaitsieraz-edo jotzen du hondoa, handik igotzeko bigarren silaba 

toniko di-ren gailurrerantz (≈7 Hz silaba hasieratik amaierara, eta beste ≈10 gailurrera 3. silaban), 

nondik, tarteko jaitsiera baten ondoren (seguru asko dx kontsonantearen eragin), f0a berriro igotzen 

den (silaba hasierako gailurra baino ≈3 Hz gorago), berriro amaierara jaisteko (≈57 Hz), pausa isilaren 

aurretik (≈353 ms). Esaldi guztian soilik azken silaban sumatzen da garbi luzatze berezia (≈225 ms). 

21. … Da= errekatxue pasau bi san=. … 

21. irudia 

Testuinguruan agian eman ziezaiokeen hiztunak garrantzia aditzari berari (nahiz, mendebaldeko 

hizkera izaki pentsa litekeen hiztunak aditzaren ekintza azpimarratu nahi izanez gero egin indartzailea 

erabiliko zuela -pasau in bi san edo-). Ez darabil halakorik eta grafikoan sumatu liteke da juntagailua 

IU propioan eman eta gero, hiztunak, kontsonante ahoskabeek eragindako f0 koskak eta desagertzeak 

gora behera, IU bakarra osatzen duela osagarri eta aditzarekin. IE entzukerara: 

(21) [��DA�]PM [�eRREkatxue pasau bi san���]PG     (sil. 1. + 9 sil.) 

Da juntagailuaren f0a goitik behera abiatzen da d kontsonante ahoskabean eta hau ikaragarri igo 

(≈149 Hz gailurrera) eta mantendu bokalaren amaierara bitarte. IUa ezin da izan PM baizik. Hurrengo 

IUa berriro behetik abiatuta igoko da bigarren silabaren gailurrera (≈71 Hz), nondik jaitsiko den f0a 

(hutsune eta koskak gorabehera) pasau aditz-partizipioaren bigarren silabaren hondoraino (≈148 Hz), 

handik igotzeko IU amaierako azken silabaren gailurrerantz (≈125 Hz) eta berriro jaisteko beste ≈130 

Hz silaba amaierara, ≈240 ms-ko pausa isilaren aurretik. Bitxia da hiztunak esaldi osoari ematen dion 

luzera, silaba (ia) guztiak ikaragarri luzatuz eta guztien gainetik azkena (≈360 ms). 

22. … Da … da oin be an da= errekie=. … 

22. irudia 

                                                 
39 Nahiz luzapenean zaila izan bereizten ori-ren azken bokala eta hurrengo IUko lehen bokal asimilatua (i(<e)sakerie). 

Entzukerara segidakoa izan liteke sentitzen den esaldiaren IE (sil. 1 + sil. 1. + 2 sil. 2 sil. + 4 sil): 

(22) [�DA�]PM [�DA�]PM [�OIN be�]PM [�AN da�]PG(/PM?) [�eRREkie�]PG. 

Beste gauza bat da zehatz asmatzea hiztunak nola lortzen duen hori. Lehenengo IUa, da juntagailua, 

nabarmena da bi isiluneren artean (lehenengoa elkarrizketatzailearen m= soinuarekin bat ≈106 Hz), 

silabaren luzatzetxoaz beharbada (≈133 ms). Bigarrenaren amaierako muga ez da horren nabarmena, 

baina bai igoera (≈32 Hz), eta mantentzea (≈5 Hz-eko gorabeheran) silaba ongi luzatuan (≈170 ms). 

Hurrengo IUa oin be lehen silaban gailurtua (≈32 Hz), be silaba hartuz isats prosodikoan, euskaraz 

ohiko den eran. IUok ezinbestean izanen dira denak PM. 

Eta oin be IUa entzukerara etenda sentitzen da ondoko an da unitatetik, nahiz grafikoan garbi agertu 

ez hiztunak nola lortzen duen hori (≈10 Hz-eko igoera an silaba gailurrera; beste ≈5 da silabarenera). 

Eta entzukerara pentsa liteke bigarren silaba hau ote den lehena baino nabarmenagoa, agian hiztunak 

apropos luzatuaren inpresioa ematen duelako (nahiz ≈149 ms besterik neurtu ez). IUak PG balioa 

izanen du, nahiz hau gutxienez bitxia izan testuinguruan ez baita argi zer den an dagoena ondoren 

aipatu arte. 

Nolanahi den, da silabaren luzatzeak markatzen du bereziki ondoko errekie sintagmarekiko etena, 

f0aren gorakada erakusten duena bigarren silaba tonikorantz (≈19 Hz), baina baita beste ≈11 Hz ere 

bitxiki ki hirugarrenerako, nondik jaitsiko den (≈42 Hz) amaierako silaba luzatura (≈206 ms), bukaeran 

f0a artean zertxobait gorantz eramanez. Azken IUa PG berria izanen da esaldia bertan osatua. 

23. … Da= … errekan sartu eben= … santuoi=. … 

23. irudia 

Aurreko bi esaldien antzeko egitura erakusten du esaldi honek ere. IU independentean emanez 

hasierako da juntagailua, grafikoan bokalaren f0a ikusten ez bada ere, silaba asko luzatuz (≈208 ms), 

≈176 ms-ko isilune baten aurretik (grafikoan apropos ezkutatua). IUak PM balioa baizik ez, noski. 

Ondoren f0a errekan-en bigarren silabako gailurrerantz igotzen da nabarmen (≈105 Hz) hortik 

behera abiatzeko (≈135 Hz) aditz laguntzailearen behe-punturaino, isilune nabarmenaren aurretik 

(≈334 ms, grafikoan ezkutatua). Grafikoan zalantza egin liteke sartu eben aditza isats prosodikoan 

emana ote doan edo IU propioa osatzen tu silaba gailur hartuta (≈61 Hz sar silabaren hondotik, baina 

tartean dagoke t kontsonante ahoskabearen berezko distortsioa). Entzukerara, ordea, ez da bigarren 

IUrik sentitzen, baizik aditza emana errekan-en isats prosodikoan. PG zalantza gabe. 

Baina esaldia ez da hor bukatzen eta hiztunak azken santuoi IU oso nabarmen bat ematen du san 

lehen silaba tonikoa ikaragarri luzatuz (≈316 ms) eta intentsitate gailurra markatuz, f0aren 

berreskuratzeaz gainera, bigarren silaban ere mantendua (agian t kontsonante ahoskabearen eraginez) 

eta azkenekorako jaitsiera (≈60 Hz), nahiz azken silaba luzatuak ere (≈256 ms) bere gailurtxoa izan 

(≈11 Hz-eko igoera eta 21eko jaitsiera). Esaldiaren IE hola moduz itxura genezake entzukerara: 

(23) [�DA�]PM [�eRREkan sartu eben�]PG [�santuoi�]PG    (sil. 1 + 7 sil. + 3 sil.) 



ESALDIAREN INFORMAZIO EGITURAREN ISLA PROSODIAN - Bittor Hidalgo - 2006 

-  - 121

24. … Errekan sartu eben santue=. … 

24. irudia 

Oso polita da esaldia, proposizionalki aurrekoaren errepika hutsa (juntagailu- eta erakusle-artikulu 

aldaketa gorabehera), ≈2.367 ms-ko isilunearen ondoren (elkarrizketatzailearen m= soinuaz), are 

segmentazio prosodiko berdina duena, nahiz oraingoan intonazio-egitura desberdina erabili: 

(24) [�eRREkan sartu eben���]PG [�santue�]PG    (7 sil. + 3 sil.) 

f0a errekan-en bigarren silabarantz igotzen da ohi bezala (≈171 Hz; eta are beste ≈7, bitxiki, 3. 

silabako gailurrerantz, aurreko esaldian ez bezala, nahiz han ere koska erakutsi k kontsonante 

ahoskabean). Handik abiatuko da isats prosodikoa ondoko aditzaren lehen silaba sar (errekan-en n 

kontsonante ahostunaren beherakada propioagoaren ondoren), baina f0a berriro ikaragarri igoaz 

aditzaren azken hiru silabatan (≈76 Hz tu silaban sar silabaren gailurretik, nahiz ≈6 Hz beheraxeago 

eman azken silaban). Entzukerara, PG bakarrean sentitzen da IUa, amaierako goi-tonua gorabehera. 

Aldiz, guztiz IU berrian emana sentitzen da azken santue sintagma, zeinak berriro erakusten duen 

f0aren igoera lehen silabako gailurrerantz (eben-en gailurra baino ≈29 Hz gorago), eta handik, koskak 

gorabehera, isats prosodikoaren jaitsiera (≈29 Hz amaierako silabaren gailurrera; ≈59 silabaren 

hondora), nahiz orokorrean goi-tonua mantendu, grafikoan ongi nabarmendu moduan. IUa PG berria 

izango da noski, nahiz guztiz ezaguna, esaldi osoa ezagun eta errepika den neurri berean. 

Amaierako goi-tonuaz esaldiak nabarmen ematen du inpresioa hiztuna entzulea prestatzen ari dela, 

ez esaldian bertan esaten denerako, baizik eta ondoko predikaziorako, guztiz esaldi independente 

batean emango dena, ≈470 ms-ko isilune baten ondoren. (Santue hitzaren ondoren ere ≈300 ms-z 

mantentzen da f0aren goi maila grabazioan entzuten diren kolpe, soinu eta zarata ez linguistikoetan.) 

25. … Gero eki otza(=?) euridxe(k)=. … 

25. irudia 

Hiztunak esaldia era askotako egitura prosodikotan ahoska zezakeen testuinguru horretan, eta 

guztiek egokitasun pragmatiko bertsua erakutsi: dena IU bakarrean [➚GEro eki otza euridxe➚] PG, gero 

osagaia azpimarratuz prosodikoki aditzaurrean eta ondoko guztiak haren isats prosodiko-predikatiboan 

emanez; edo bi IUtan, aditza azpimarratuz bigarrenaren hasieran: [➚GEro➚(➚)] PM [➚eKI otza 

euridxe➚] PG. Baina hiztunak ematen duen IE entzukerara segidakoa da hiru IUtan: 

(25) [�GEro�]PM [�eKI otza���]PM [�euRIdxe(k)�]PG    (2 sil. + 4 sil. + 3 sil.) 

Lehenengo bi IUak PM balio soilez, eta soilik azkena PG, esaldiaren pisu informatiboa aditzaren 

ondoko osagaira eramanez. Nola gauzatzen du hori hiztunak? Gero-ren lehen silaba gailurtzen bide du, 

nahiz f0a are gorago eman 2. eta azken silaba ez luzatuan, eki aditzaren lehen silabaren zulora jaisteko 

(≈53 Hz). Entzunera ere IU etena sentitzen da hitzen artean. f0a aditzaren bigarren ki silaba tonikoko 

gailurrera igoko da (≈101 Hz) eta hor mantenduko amaierako tza-raino, nondik jaitsiko den IU amaiera 

aldeko zulora (≈37 Hz). Handik zalantza gabeko igoera abiatuz aditz ondoko euridxe IUaren bigarren 

ri  silabako gailurrerantz (≈92 Hz), berriro jaisteko (≈81 Hz) azken silaba ikaragarri luzatuaren (≈390 

ms) hondoraino, nahiz luzatzean baduen igoeratxo bat ere, ondorengo ≈482 ms-ko isilunearen aurretik. 

26. Da= goiko= lurrok= gustidxok= danok= … beera errekara etorri ei sien=. … 

Hau da testuan aditzaz amaitzen den esaldi luzeen eta konplexuena. Testuinguruan pentsatzekoa da 

hiztunak azpimarratu nahi duela lurrak behera etorri zirela, errekara, hau da, erori (egin) zirela, eta 

horretarako hiztunak IU bateratu batean emango dituela azken aditza eta honen aurreko errekara 

osagarria, honi eskainiz IU hasierako gailur prosodiko-predikatiboa, eta beste atal guztiak IU 

independenteetan emango, modu bat edo bestera lotuak. Ez du ordea hala egiten40: 

26.1. irudia 

26.2. irudia 

Grafikoetan antzeman litekeen bezala, eta entzukerara sumatu, ugari dira esaldian aurkitzen ditugun 

IU beregainak. Hitzeko bana ia-ia. Esaldiaren aurretik ≈354 ms-ko pausa isila dugu (grafikoan jaso 

gabea), eta esaldi hasierako da juntagailuak pentsatu behar IU propioa osatzen duela (nahiz a 

bokalaren f0a grafikoan amaieraraino agertu ez, bada ≈64 Hz-eko jaitsiera honetara hasierako 

kontsonantetik), eta entzukeran ere hala sentitzen da. 

Goiko izenlagunak ere zalantzagabe osatzen du IU propioa igoera (≈88 Hz), gailur silaba toniko eta 

jaitsierarekin (≈37 Hz), eta bereziki azken silabako bokalaren luzera ikaragarriarekin (≈459 ms), nahiz 

pausarik gabe amaieran. Lurrok osagaiak ere zalantzagabeko IU beregaina osatzen du igoera (≈106 

Hz), gailur silaba toniko, jaitsiera (≈117 Hz) eta amaierako silaba luzerarekin (≈243 ms; ez gehiegizko 

hala ere kontuan harturik silabaren konplexutasuna), nahiz ez izan pausarik ondoren. Baina guztidxok 

osagaiak berriro erakusten du gailur propioa silaba tonikoan igoera (≈29 Hz lehen silaba gailurretik) 

eta jaitsieraz (≈88 Hz), kasuan hainbat luzatuz azken silaba (≈327 ms), balizko pausa isil laburraren 

aurretik (≈50 ms edo gehixeago). Ondoren danok aposizioak berriro osatzen du IU propioa, igoera 

(≈71 Hz), gailur eta jaitsieraz (≈112 Hz), eta azken silaba konplexuaren luzera ez gehiegizkoaz (≈236 

ms), baina bai ondorengo pausa isil luzeaz (≈691 ms). IU hauek guztiak izango dira ezinbestean PM. 

Baina hurrengo bi osagarriak, beera eta errekara, aposizioan emanak, bakoitza bere IU propioan, 

beren igoera (≈34Hz; ≈21 hurrenez hurren), gailur eta jaitsieraz (≈29 Hz; ≈66), biak dira esanahi 

aldetik esaldiaren pisu informatiboaren eramaile, beraz PG; baina bitxiki hiztunak ez du ondoko aditza 

arrastatzen errekara osagaiaren isats prosodiko-predikatiboan. Bitxi (baina ez ezohizko; gogoratu 16. 

esaldia). Hiztunak aparteko IU propioan ematen du etorri aditz partizipioa (hala sentitzen da 

entzukeran ere), igoera (≈46 Hz), gailur silaba toniko eta jaitsieraz (≈46 Hz), zeinak aldi berean soilik 

ei partikula modala arrastatzen duen isats prosodikoan41. Are bitxiagoa gertatzen da nolanahi hiztunak 

                                                 
40 Ggrafikoetan, kontuan hartu, batetik, guztidxok eta danok hitzen artean -bi grafikoen artean- ≈50 ms edo gehixeagoko 
isilunea dagoela -nahiz hainbat nahastu litekeen guztidxok-en azken kontsonante ahoskabearen amaierarekin-; eta bestetik, 
2. grafikoan danok eta bera hitzen artean ere ≈691 ms-ko pausa isil luzea dugula, guk artifizialki laburtua marra beltzez. 
41 Entzukerara nolanahi, zalantza egin liteke ei partikula modala ez ote doan sien aditz laguntzailearen proklitiko. 

IU propio batean gailurtzea sien aditz laguntzailea (hala sentitzen da entzunera), si silaba azentuatuz. 

Ohartzekoa da nola, bera edo errekara IUek, esaldiko pisu informatiboaren eramaileak eta hala 

sentitzen direnak, askoz ere f0 baxuagoa erakusten duten aldiz aurreko 4 IUek baino, eta azken sien 

aditz laguntzailearen gailurraren pareko (nahiz inork ez lukeen honetan sentituko esaldiaren fokua -ez 

eta ere aurreko etorri aditz partizipioan-42). Horrela moduz adieraziko genuke esaldiaren IE (sil. 1 + 2 

sil. + 2 sil. + 3 sil. + 2 sil. + 2 sil. + 4 sil. + 3 sil. + 3 sil.): 

(26) [�DA�]PM [�GOIko�]PM [�LUrrok�]PM [�guzTIdxok�]PM [�DAnok�]PM [�BEEra�]PG(/PM?) 
[�eRREkara�]PG(/PM?) [�eTOrri ei�]PM [�SIen�]PG 

Nahiz IE horren zatikatu hau ez den ziur halako esaldi batek erakutsi lezakeen optimoena. Ezta ere 

aldez aurretik prestatutako mintzo jantzian aurkituko genukeena43, edo irakurketan, eta ez eta ere, ziur, 

hiztun horrek berak emango lukeena esaldia segidan bertan errepikatuko balu, jada uneoro erabaki 

beharrik ez balu zer esan behar duen hurrena. Baina hori da bat-bateko hizkera. Eta ez euskaraz 

bakarrik. 

Ondorio gisa 

Datuon konplexutasun eta bariabilitatea ikusita, ezin dugu besterik eratorri, baizik eta, prosodiak 

MHari nolabait laguntzen badio esaldien IEz jabetzen, hori eginen duela segmentazio prosodiko jakin 

bat iradokiz IUtan eta esaldiko hitz ordena kate jakin batean, kasu bakoitzean gehiago edo gutxiago 

markatuz 0.1. atalean aipatu IUen ezaugarriak, eta denak ere bariabilitate handiz. Nahiz esaten ahal 

den, oro har, IU amaierako intonazio beherakadak honen amaieraranzko bideaz gain, predikazioaren 

nolabaiteko amaiera iragarri ohi duela (arrunki PGei lotuko zaien amaiera intonazioa), eta aldiz goiz-

tonua, amaierako igoera, edo tonuaren mantentzea silaba tonikotik amaierara, IUaren amaieraranzko 

bidearen seinale izateaz gain (segidako IUaren azentuaren gailurraren aurretik), predikazioaren 

nolabaiteko jarraipenaren iragarle izanen dela, esaldi beraren barnean, edota hurrengo esaldietan. 

